
Pesh Lafz

Assalamo alaikum wa rahmatulLLAHi wa barakatuh,

Kutub beeni aur mutalia’ ka shoug gomo ki taraqqi main intihai
eham kirdaar ada karta hay. Aqwaame aalam main jis andaaz say ye
shouq apni jaga bana chuka hay, is itaybaar say hamari goum ko abhi
bohat mahnat karna hay albatta ye baat arz karna bhi nihayat zaroori
hay kay is silsilay main mukhtalif idaaro nay kaam shuroo kardiya hay.
“Gohar e hikmat” kay naam say targeeb e mutalia’ ka yeh silsila bhi aisi
hi aik choti si koshish hay takay goum main shouq e mutalia’ ujagar kiya

jaey.

Green Island Youth Forum ki khuwahish hay kay bachoo aur
nojuwano main shouge mutalia’ ko farogh dainay kay liay apni sai’e o
koshish ki jaey. Us silsilay ko agay barhatay howay is baar kitabchay kay
liye mawad ma’roof kitab “safinatul bihaar” kay musannif, Sigatul
Mohaddiseen Sheikh Abbas Qummi ki kitab “Muntah-ul-Aamaal” say
iktibas liya gaya hay. Is kitaab main Sheikh Abbas Qummi nay
Chahardah-e-Masomeen (AS) ki seerat ko mukhtalif unwanaat kay tahat
umdagi say tasneef kiya hay aur sath hi rehlate Rasool (SAWW) kay baad
kay khulafa aur us dour ki mukhtlif mash-hoor shakhsiyat kay halaat ko
bhi bayan kiya hay. Pakistan main pehli bar is kitab ka Tarjuma Imamia
Publications Pakistan nay “Ahsan-ul-Magaal kay nam say chapa. Is ishaat
kay liay matan agarchay “Ahsal-un-Magaal” say lia gaya hay laikin urdu
daan tabqay kay liay zaban ki salasat kay paish e nazar asal matan say
tagabul kartay howay kai magamaat par urdu tarjumay main baaz
islahaat bhi ki gai hain.

Mutala’ay main ghor talabi kay unsar ko baagi rakhnay kay liay
mukhtasar kitabchay ki soorat main kuch sawalat bhi diay gay hain takay
dorane mutalia’ in sawalaat kay jawabaat ko hasil karnay kay liay
tawajjuh bhi bagi rahay.

Kamsin nojawano kay shouq ko dekhtay howay kam az kam 12
saal ki umar tak kay larko aur larkio ko is program main shamooliat ka
ehal qarar diya gaya hay aur sath hi sath ziada say ziada umar ki had
hata kar har umr kay khawateen wa hazrat ko is program main shirkat ki
dawat di gai hay.

Baradaraane arjumand Qibla Maulana Syed Hashim Abbas Zaidi,
Maulana Qamar Ali Lilani, Maulana Mustafa Ali Vakil aur Maulana
Mujtaba Hasan lJivani sahibaan ka nihayat hi shukar guzaar hon kay
jinhoo nay na sirf is project ko mukammal tor par sambhala balkay
nihayat hi khobsoort aur nafasat kay sath is mushkil kaam ko paya e
takmeel tak pohunchaya.

Khudawande muta’aal say dua go hon kay wo inki taufeeqaat
main izaafa farmain aur ham sab ko naasiraan e Imam (AJTF) main
shamil farmain.

Wasslaam

Maulana Ghulam Raza Roohani

Pehli Fasal: Hazrat Imam Ali bin Raza (AS) ki
Wiladat

(Naam, Kunyat, Lagab aur nasab ka bayan)

Aap (AS) ki Tareekh e wiladat main ikhtilaf hay aur ziada
mashhoor yeh hay kay 11 zigada 148 Hijri Madina e Munawwara
main Aap (AS) ki wiladat hui aur baaz nay Imam Jaffar Sadiq (AS) ki
shahadat ke paanch(5) saal kay baad 11 Zilhaj 153 Hijri bayan ki
hay, jab kay pehli riwayat kay mutabiq jo ke ziada mashoor hay
Aap (AS) ki wiladat Imam Jaffar Sadiqg (AS) ki wafat kay chand din
baad hui.

Imam Jaffar Sadiq (AS) ki arzoo thi ke Aap (AS) ka deedar
karty, kionkay Imam Musa Kazim (AS) farmatey thay:

Main ne apny walid Jaffar bin Mohammad (AS) se baarhaa
suna hay Aap (AS) mujh se farmatey thay kay Aalim e Aal e
Mohammad (SAWW) tairay sulb main hay, kaash main us ko daikh
pata. Pas baishak us ka naam Ameer ul Momineen (AS) kay naam
par Ali rakha jaaiga.

Sheikh Sadooq ne Yazeed bin Saleet say riwayat ki hay: wo
kahtay hay kay main ne Imam Jafer Sadiq (AS) se Makka kay rastay
main mulaqgat ki jabkay hum aik guroh ki shakal main thay. Main
nay arz ki, mairay maa baap Aap (AS) per gqurban hon, Aap (AS)
sab paak o pakeeza aimma athaar hain, lekin maut aisi cheez hay
kay jis se kisi ko farar nahi. Pas mujhay koi aisi cheez btaiay
(ageeda say mutaaliq) jo main apny ahl o ayaal ko bayan kardon,

Imam (AS) ne farmaya: Han daikho ye sab mairay farzand hain aur
apny baitay Imam Musa Kazim (AS) ki taraf ishara kartey howay
farmaya ye in sab ka syed o sardar hay aur ye ilm, hilm, faham,
sakhawat aur aisi maarifat ka haamil hay kay jis kay log apny deeni
umoor may, jis may wo apas may ikhtilaf rakhty hain, mohtaj hain.
Aur (mairay ye farzand) achay ikhlaag wa achi hamsaigi ka haamil
hay aur ye Khuda ke darwazo main se aik darwaza aur is main in
sab se barh ker aik sifat aur bhi hay jo in sab se behtar hay.

Ravi ne arz ki: Mere maa baap Aap (AS) par qurban hojain,
wo kaun si sift hay? Farmaya:

Khuda Wand Aalam is ki nasal say is ummat ka daadras,
madadgaar, noor, sahib e fahm, hakeem shakhs paida karaiga aur
jo is ummat ka bahtareen paida hony wala aur bahtareen noor
hoga aur Allah us kay wasila say insano ki janon ko mehfooz
farmaiga aur us ke sabab logon kay darmiaan jahgro ki islah
farmaiga aur usi ki wajah se bichray huwo’n ko mila daiga aur
tootay howo’n ko jor daiga aur baylibaas ko libaas pahnaayga aur
us kay sabab bhookay ko sair karaiga aur khauf zada ko amaan
ataa karaiga aur baarish barsaay ga aur bandagaan e Khuda us kay
mutie w farma bardaar hongy, wo burhoo main sab say bahtar aur
bacho main sab se bahtar hoga aur us ki balogat ki umar tak
pohanchnay se pahly us kay ghar walon ko basharat di jaigi aur us

ki guftugoo hakimana aur uski khamoshi ilm hogi, wo logon kay
darmian un cheezon ko wazeh bayan karaiga jis main wo ikhtilaaf
rakhtay hain.

Allama majlisi ne Jala-ul-Oyoon main Imam Raza (AS) kay
halat main farmaya hay, Aap (AS) ka ism-e-shareef Ali aur kuniat
Abul Hassan hay aur Aap (AS) ka ziada mashoor lagab Raza hay,
Aur Aap (AS) ko Sabir, Fazil, Razi, Wafi, Qurat-ul-Aain-ul-
Momineen aur Gaiz-ul-Mulhideen bhi kahty hain.

lbon e Babvay ne sanad e hasan kay sath Bazanti say
riwayat ki hay kay Abu Nasar Bazanti kahta hay kay main ne Imam
Mohammad Taqi (AS) ki khidmat main arz ki Aap (AS) kay
mukhalifeen ka ye guman hay ke Aap (AS) kay walid buzurguwaar
ko Mamoon ne jab wali ehdi kay liay muntakhib kia to us ne Aap
(AS) ko Raza ka lagab dia.

Imam Mohammad Taqi (AS) ne farmaya:

Khuda ki gasam wo log jhoot kahtay hain balky Khuda
wand e aalam ne unhain Raza ka naam dia hay kionkay wo
aasmaan main Allah ke pasandeeda the aur Rasool e Khuda
(SAWW) ke baad A’aima athaar (AS) zameen main un se razi aur
khushnood thay..

Abu Nasar Bazanti nay arz ki: Aap (AS) ke tamam abaa-o-
ajdaad Allah ke pasandeeda hastiya nahi thi? Farmaya: Han, Abu
Nasr ne kaha phir kis wajah se fagat Aap (AS) kay walid e girami hi
ko Raza ka lagab mila? Farmaya:

Is liay kay jis tarah un kay chahnay waalay aur un kay
muwafiq log unhain pasand kartay thay usi tarah un kay dushman
aur un kay mukhalifeen bhi unhain pasand kartey thay jab kay
deegar A’aima main se kisi ko log is tarah pasand nahi kartay thay
pas isi wajah se tamam a’aima main se inhi ko Raza ke lagab say
nawaza gaya.

Aur mo’tabar sanad ke sath Sulaiman bin hafs se riwayat
hay kay:

Imam Musa Kazim (AS) hamisha Imam Ali Raza (AS) ko
Raza kah kar pukartay thay aur farmaya kartay thay kay bulwao
mairay baitay Raza ko aur main nay apnay baitay Raza say ye kaha
aur jab Imam Ali Raza (AS) ko khud mukhatib kartay to Ya Abal
Hasan! Kah kar mukhatib kartay.

Walid e girami ka Ta’aruf:

Aap ke waalid e girami Musa bin Jafar (AS) aur maadar e
girami aik kaneez thi ke jinhain Tuktam, Najma, Arwa, Sakan,
Sumana aur Umm-ul-Baneen kay naam se pukartay thay aur baaz
nay Khaizraan, Sagar wa Shagar bhi likha hay.

Ibne Babvay nay mautabar sanad kay sath Ali bin Meesam
say riwayat ki hay kay Imam Musa Kazim (AS) ki walida Hameeda
khatoon jo kay ashraaf wa buzurgaan e ajam main say thi nay aik

kaneez khareedi jis ka naam Takatam tha aur wo kaneez agal o
daanish aur deen dari main tamam aurton main sab se behtar
khatoon thi aur apni shahzadi janab Hameeda khatoon ki bari
tazeem wa takreem karti thi aur janab Hameeda khatoon ne jis
din se unhain khareeda un ki azmat o jalalat ki wajah se kabhi bhi
un kay samny nahi baitheen, Hameeda khatoon nay aik din Imam
Musa Kazim (AS) se farmaya:

Aay mairay baitay! Takatum aik aesi larki hay kay main nay
is say afzal kisi larki ko nahi daikha aur mujhay shaq nahi kay agar
us ki koi nasal howi to angareeb Allah us ki nasal ko zahir karaiga.
Main us kaneez ko Aap (AS) ki khidmat main hadya karti hon pas
Aap (AS) hamaisha un kay sath acha sulooq rakhiay ga.

Phir jab Imam Ali Raza (AS) ki wiladat howi to Imam Musa
Kazim (AS) nay us kaneez ko Tahira ka naam dia aur Imam Raza
(AS) ziada doodh peetay thay jis ki wajah se aik din Janab e Tahira
nay kaha kay aik doodh pilanay wali mairi madad kay liay
mohayya kia jay. Kaha gaya kia tumhara doodh kam hogaya hay?
Kahnay lagi, may jhoot nahi bol sakti. Khuda ki gasam doodh to
maira kam nahi howa, laikin wo nawafil wa tasbihaat jin ki main
paband thi, doodh pilanay ki wajah say kam hogaya hay, is wajah
se moaawin chahti hon taakay apni ibadat usi tarah anjaam day
sakon. Aur Ibne Babvay nay aik dosri sanad ke sath riwayat ki hay
kay Janab Hameeda khatoon ne Bibi Najma ko khareeda to aik
raat Rasool e Khuda (SAWW) ko aalam e khuwab main daikha kay
Rasool ullah (SAWW) Janab Hameeda say farma rahy hain:

Aay Hameeda! Najma ko apny baitay Musa (AS) ki milkiyat
main day do kion kay us say aik aisa farzand paida hoga jo tamam
ahlay zameen main sab say bahtar hoga. Is bina par Janab
Hameeda nay Najma Imam Musa Kazim (AS) ko bhaksh di.

Aur sanad mo’tabar kay sath Hash’sham say bhi riwayat ki
hay, wo kahta hay kay aik din Imam Musa Kazim (AS) nay mujh se
poocha kia tum ko maloom hay kay magrib kay burda faroush
(ghulamon ki khareed o farokht karny walon) main se koi aya ho?
Hash’sham nay kaha kay nahi. Aap (AS) ne farmaya balky aya hua
hay. Chalo us ke paas chalain. Pas Hazrat (AS) sawar howay aur
main bhi Hazrat (AS) ke sath sawar hogaya. Jab hum magam e
motayyan par ponhay to hum nay daikha kay aik shakhs magrib
kay tajiro main say aya hua hay aur bohat si kanizain aur ghulam
laykar aya hay.

Imam Musa Kazim (AS) nay farmaya: Apni kanizain
hamaray samnay paish karo. Wo 9 kanizain lay kar aya aur har aik
kay muta’aliq Aap (AS) farmatay thay kay ye mujhay nahi chahiay.
Pas Aap (AS) nay farmaya: Aur lay aao, wo Kahnay laga: Aur
mairay pass nahi hay. Imam (AS) nay farmaya: Tumharay pass
mojood hay, isay zaroor lay aao. Kahnay laga Khuda ki gasam
siway aik beemar kaneez kay aur mairay pass nahi hay. Imam (AS)
ne farmaya: Wohi lay aao. Us nay kaneez paish kar nay say
ma’zirat chahi aur Imam (AS) wapis agay.

Doosry din Imam (AS) ne hash’sham ko us kay pass bhaija
aur farmaya kay jo geemat wo kahay usi geemat par wo beemar
kaneez mairay liay khareed kar lay aao. Hash’sham kahta hay jab
main gaya aur wohi kaneez main ne us say talab ki to us nay us ki
bohat ziada geemat bataie. Main ne usi geemat par wo kaneez us
se khareed li. Baichnay waalay nay poocha: Ye btao kay wo shakhs

kon hay jo kal mairay pass aya tha? Main nay kaha: Bani Hashim
main say aik shakhs hay. Wo kahnay laga Bani Hashim ki kis
shaakh se hay? Main ne kaha: is se ziada main nahi janta. Wo
kahnay laga main is kaneez ka haal tumhay sunata hun. Main nay
ye kaneez magrib kay akhri shahro se khareedi hay. aik din ahlay
kitab main say aik aurat ne jab mere pass is kaneez ko dekha to
kahnay lagi isay kaha se lay ho? Main ne kaha kay main ne isay
apnay liay khareeda hay. Wo aurat kahnay lagi munasib nahi hay
kay ye kaneez tujh jaisay shakhs kay pass rahay. Is kaneez ko ahlay
zameen main say sab say bahtareen makhlooqg kay pass hona
chahiay aur jab us ki milkiyyat main chalay jay gi to thoray arsay
kay baad hi is say aik baita paida hoga kay jis ki ahlay mashriq o
magrib ita’at karaingay. Pas kuch arsay baad hi Imam Ali Raza (AS)
us kay batan say paida howay.

Aur kitab Dar-ul-nazam aur isbaat-ul-wasiyyat main hay
kay Imam Musa Kazim (AS) nay jab Taktam ko khareeda to apny
as’haab ki aik jama’at se farmaya:

Allah ki gasam main nay is kaneez ko nahi khareeda balkay
Allah ke hukum aur us ki wahi say (is kaneez ko khareeda). Is
baaray main Imam (AS) say sawal kiya gaya to Imam (AS) ne
farmaya:

. I e R . AEL L wa. R .
a ._'i,?‘?'! I'JP I.IL%N'L,-.u.q_"‘ Lf-jf-:. Ay Lma.lﬁ a \;‘_:'J:l' y

L i - -% @ a2 P
= eds B 3 56 6 6
9o 42 3 ) 3 s GB35 0 B L

a 2 __.! 5 & ,:i a ~ PR s = = & .

sl sleal 2 v 3k I #2258, 20y 14 2 A L B | e e | -
2 ?:,l‘,! % L._‘;‘?J'E ‘-:'IL:‘ i -‘«._AJUL a-ha ot = b,_::.‘:.;u -l Yy Lad n.d.__RL:L g
= ’| L P T cci:_- - "|-‘..f. 3 Yea= f . g I - e B ,._,.-5 - 1
e a3 Al g JAa 4 e (> 3 _;4:_} al o) b 5 B a2l O wlls

ol =
-l 7

L} e 5 .-_-.:"- = el £ a -8 ae .. . :‘:"'_- g =0
ENHI- A -u.Jn.."'fH_, slale N __{'I._n [ WA3Ule N

[14]




Main aalam e khuwab mai tha kay main nay daikha kay
mairay pas mairay jad e buzur gwwaar aur miray walid e girami
(AS) tashreef lay aur un kay pas raisham kay kapray ka aik tukra
tha, pas unhon nay us raisham kay tukray ko khola to wo aik
gameez thi jis par us kaneez ki tasweer thi. Mairay jad aur walid e
girami nay mujh se farmaya: Aay Musa (AS) tairay liay is kaneez
say ahly zameen ka bahtareen fard paida hoga. Phir mujhay
hukum dia kay jab is bachay ki wiladat ho to us ka naam Ali rakhna
aur farmaya kay wo waqt gareeb hay kay Khuda wand e aalam us
bachay kay sabab adal, asani aur rahmat ko zahir karaiga. Pas kia
kahnay us ki jo is ki tasdeeq karay aur barbaadi o halakat hay us
kay liay jo us se dushmani aur us ka inkaar karay.

Sheikh Sudooq ne sanad mo’tabar ke sath Janab Najma,
Imam Raza (AS) ki walida se riwayat ki hay, wo kahti hain kay jab
mairay baitay ka hamal tahra to mujhay kisi gisam ki sangeeni
apnay jisam main mehsoos nahi hui aur jab main soya karti thi to
mujhay tasbeeh, tahleel aur tamjeed ki awaaz apnay shikam say
sunaii daiti thi jis say main khauf zada hojati aur jab main baidaar
hoti to phir wo awaz sunaie nahi daiti. Jab mairay is farzand e
arjumand ki wiladat howi to us nay apnay hath zameen par taik
diay aur sar e mutahhar asmaan ki taraf buland kiya aur apnay
labhaye mubarak ko harkat di aur kuch kahta kay jisay main
samajh na saki. Usi wagt mairay pas Imam Musa Kazim (AS)
tashreef laye aur farmaya:

o By Sl WE 1% .

Aay Najma! Tujhay tairay Parwardigar ki karamat naseeb
ho.

Pas main nay us farzand ko safaid kapray main lapait kar
Hazrat ko dia. Aap (AS) nay us bachay ko daaien kaan main aazan
aur baaien kaan main igamat kahien aur furaat ka pani mangwaya
aur us kay taloo ko ooncha kia phir us bachay ko mairay hath main
daydia aur farmaya:

Isay lay lo kay ye Allah ki zameen main bagyatullah (Allah
ki hujjat) hay.

Anghooti ka nagsh:

Aap ki anghooti ka nagsh mubarak
W EYNhisYaizu
i T S il aur dosri riwayat kay mutabiq
i P
= tha.

Moallif kahtay hain kay ye dono riwayat aik dosray se
munafat nahi rakhti kion kay Hazrat (AS) kay pas do (2) anghotian
thi aik Aap (AS) ki apni aur dosri inhain walid e buzurguwaar ki
taraf se mili thi jaisa kay Sheikh Kulaini (RA) nay Musa bin Abdur
Rahman say riwayat ki hay kay wo kahta hay kay main nay Hazrat
Abul Hassan Raza (AS) say Aap (AS) ki apni anghoti aur Aap (AS) ki
anghoti kay naqgsh kay baaray main sawal kia to farmaya:

Mairi anghoti ka naqsh “MashahAllah La Quwwata illa
billah” aur mairay walid ki anghoti ka nagsh “HasbiyAllah” hay aur
yeh wohi anghoti hay jo mairi ungli main hay.

FURNISHERS
& GEN ERAL Shabbir Ali +92 321 2419 020

Ali Asghar +92 333 2136 519

Sealing Maintenance & Civilworks

Shop # 2, Zainabia Park View, Block-B, M.A. Jinnah

Doosri Fasal: Imam Ali Bin Musa Raza (AS)
Kay Mukhtasar Manaqib Aur Makarim e
lkhlaaqg

Imam Ali bin Musa Raza (AS) ke fazail aur managqib is gadar
ziada hain kay qalam un kay ehaty say gasir hay aur zaban jin ko
bayan karnay say aajiz hay kay jin ka shumar mumkin nahi aur
hageeqat ye hay kay Aap (AS) ke fazail ko shumar karna asman
kay sitaron ko ginna hay aur Abu Nuwas ne kia umda kaha hay jab
kay wo kitab managib ke mutabiq Haroon ur Rashid kay pas
mojood tha ya dosri kutub kay mutabiq Mamoon kay darbaar
main mojood tha.

Mujh say kaha gaya kay to logo kay halat wa kamalat
jannay aur fil badie shair kahnay main saaray logon main yagana-
e-rozgaar (tanha maahir) hay aur to johar e kalam ko is tarah
(ashaar main) pro daita hay kay chunnay waalon kay hath main
moti ajatay hain, is kay bawajood to nay Musa Kazim (AS) kay
baitay ki madah kion chor di aur in khisaal o kamalat ko bayan
kion nahi kia jo Aap (AS) main mojud hain. To main nay kaha ke
main aisay Imam ki madah ki taqat nahi rakhta kay Jibreel (AS)
jaisa Sayyad ul Malaika jis kay baap ka khadim ho.

Hum tabarrukan aur tayammunan Imam Ali Raza (AS) kay
fazail ki chand riwayat par iktifa kartay hain jo kay Aap (AS) kay
fazail kay mugabilay main aik gatray kay barabar hain ba nisbat
kahin daryaoon kay.

1. Imam Ali Raza (AS) ilm ka samandar:

Sheikh Tabarsi nay Abu Salat Harawi say riwayat ki hay kay
wo kahtay hain ke main nay Ali bin Musa Raza (AS) se ziada aalim
kisi ko nahi paya aur kisi aalim nay Aap (AS) ko nahi daikha magar
us nay mairi tarah Aap (AS) kay sab se ziada aalim hony Kki
shahadat di aur Mamoon ne motaddid majalis main Ulama-e-
Aadyan, Fugaha aur Mutakalimeen ko jama kia taakay wo Hazrat
(AS) say munazira aur guftugoo Karain aur Hazrat (AS) un sab per
gaalib aay aur sab nay un ki fazeelat aur apni kotah nazari ka igrar
kia.

Phir Abu Salat kahty hain: Main ne Imam Ali Raza (AS) ko
kahtay huway suna ke Aap (AS) farma rahay thay:

Main Madina main Masjid e Nabawi kay rozay main baith
jata tha aur Madina main bohat ulama thay, pas jab in main say
koi kisi masala kay jawab say aajiz hojata to sab kay sab mairi taraf
ishara kartay aur apnay mushkil masail mairay pas bhaijtay, Main
un kay jawabat daita.

Abu Salat kahtay hain kay mujh say Mohammad bin Ishaaq
nay hadees bayan ki kay Imam Musa Kazim (AS) apnay baito se
farmatay thay:

Ye tumhara bhai Ali bin Musa Aalim e Aalay Mohammad
(AS) hay. Is say apnay deeni umoor kay baray main sawal karo aur
jo ye kahay usay hifz karlo kion kay main nay apnay walid Imam
Jafar Sadiq (AS) say suna hay ka Aap (AS) bar bar mujh say kahtay
thay kay Aalim e Aal e Mohammad (AS) tumharay sulb main hay.
Kaash main usay daikhta. Us ka naam Ameer ul Momineen (AS)
kay naam par Ali rakha jaiga.

Imam Ali Raza (AS) ka ikhlaaq:

Sheikh Sudooq ne Ibraheem bin Abbas say riwayat ki hay
wo kahta hay:

Main nay Abul Hasan Imam Ali Raza (AS) ko kabhi nahi
daikha kay Aap (AS) nay kisi say guftugoo main jafa ki ho aur na hi
kabhi dekha kay Aap (AS) nay kisi kay kalam ko gata kia ho yahan
tak kay wo apni baat pori na Karlay aur jis ki zarorat ka pura karna

Aap (AS) kay liay mumkin hota us ko khali hath na lotatay aur
kabhi bhi apnay samnay baithay howay shakhs kay samnay paon
nahi phalaitay aur majlis main apnay hum nasheen kay samnay
takia laga kar sahara nahi laity aur main nay unhain kabhi apnay
chahnay walon ya apny ghulamon ko gali daity nahi daikha aur
kabhi Aap (AS) ko thooktay huway nahi daikha aur kabhi nahi
daikha kay Aap (AS) hanstay huway gahqaha lagaya ho balkay Aap
(AS) ki hansi tabassum howa karti thi aur jab Aap (AS) khalwat
main jaatay aur Aap (AS) kay liay dastar khuwan bichta to apnay
tamam ghulamon ko dastar khuwan par bulatay yahan tak kay
darban aur apnay astabal ke nokro ko bhi aur un kay sath mil kar
khana khaatay aur Aap (AS) ki adat ye thi kay raat ko thora sotay
thay aur aksar awwal e shab say lay kar subah tak baydar rahtay
aur ziada tar roza say hotay thay aur Aap (AS) har mahina kay teen
(3) rozay kabhi nahi chortay thay aur farmatay thay kay in teen
dinon kay rozay zindagi bhar kay rozo ke barabar hain aur Aap
(AS) bohat ziada dusro ke sath naiki karnay waalay aur chupa kay
sadga dainay waalay thay aur ziada tar Aap (AS) tareeki e raat
main sadga daity thay pas jo shakhs ye guman kray kay us nay
fazilat aur kamal main Aap (AS) kay jaisa kisi aur ko bhi paya hay
to us ki tasdeeq na karo.

Aur Mohammad bin Abi Ibaad se mangool hay kay

Hazrat Imam Raza (AS) garmion main chatai aur sardion
main oun se bani howi chadar par baithtay thay aur Aap (AS)
sakht aur khurdura libaas pahantay aur jab logon ki mulagat kay
liay aatay to acha libaas zaibtan farmatay.

[22]




Sheikh Jaleel-ul-Qadr Ahmed bin Mohammad Barqi nay
apnay walid aur unho nay Muammar bin Khallad se riwayat ki hay
kay

Jis waqt Imam Raza (AS) khana tanawul farmatay to aik
bara kaasa dastarkhuwan kay pass rakh laitay aur har khana jo
dastarkhuwan par hota us ki bahtareen jagho main say aik
miqdaar lay laitay aur kaasa main daaltay jaatay phir hukum daity
is kaasa kay khaanay ko masakeen main tagseem kardain. Is waqt

f_'.,,*f'-..'l:.l T "I'?"I T4
is ayat ki tilawat kartay: e .}I!"aur phir farmatay kay Allah

janta tha kay har insan ghulam azad karnay par gadir nahi hay pas
us nay jannat tak jaanay kay liay aik aur rasta khol dia aur wo
khana khilana hay.

Is ayat aur iskay baad ki ayat ka khulasa ye hay ke ashaab e
maimana aur ahlay bahisht ugba main yani sakht amr aur
mukhalifat e nafs main dakhil hojaty hain aur ugba ghulm ko azad
karna hay ya khana khilana hay us yateem ko jo sahib e garabat
wa rishtaydar ho ya miskeen ko jo bichargi aur fagar ki wajah say
khaak nasheen ho. Pas Imam Raza (AS) farmatay hain kay Khuda
wand zuljalal janta tha kay har shakhs ghulam azad karnay ki
gudrat nahi rakhta, pas us nay un kay liay jannat main janay kay
ka rasta garar dia hay yani ghulam azad karnay kay badlay main
khana khilana mugarar kia hay, taakay har shakhs us ki wajah say
jannat ka rasta pa lay aur bahisht main chala jaye.

Sheikh Sudooq ne kitaab “Oyoon ul Akhbaar ur Raza (AS)”
main Mohammad bin Yahya Sawli say riwayat ki hay, wo kahta
hay kay mairi dadi se Imam Raza (AS) kay baaray main pocha gaya
to unho nay kaha kay mujhay Aap (AS) kay halat main say kuch
yad nahi siway iskay kay main daikhti kay Aap oud e hindi ki bhaap
laitay aur iskay baad ghulab o mushk istaymal kartay aur namaz e
subh awwal e waqt main ada kartay phir sir sajday main rakhtay
aur us wagqt tak na uthatay jab tak kay sooraj toloo na hojata. Phir
Aap (AS) kharay hojatay aur logo kay kamao kay liay baithay ya
sawar hojatay aur koi shakhs Aap (AS) kay ghar may apni awaz
buland nahi kar pata. Har fard logo say bohat kam baat karta.

3. Imam Raza (AS) ka Andaaz e Sakhawat:

Sheikh Kulaini nay Yasa’a bin Hamza e Qummi say riwayat
ki hay, wo kahta hay kay main Imam Raza (AS) ki khidmat main
hazir tha, Aap (AS) say baatain kar raha tha aur Aap (AS) mahway
guftugo thay jab kay Aap (AS) kay pas bohat say log jama thay aur
halal o haram kay mutaliq Aap (AS) say sawal kar rahay thay kay
achanak aik shakhs buland gamat aur gandumi rang us mebhfil
main dakhil hua aur us nay kaha, “Assalam o alaika Yabna Rasool
ul Allah (SAWW)!” Salam kay ba’d kahnay laga: Main Aap (AS) kay
aabaa o ajdaad (AS) kay chahnay walo main se hon. Haj say wapis
a raha hon aur maira saaz o saman gum hogaya hay. Ab mairay
pas itna bhi nahi kay aik manzil tak apnay aap ko pohancha sakon.
Pas Aap (AS) mujh par maharbani karain aur mujhay apnay shahar
tak pohanchnay kay ikhrajat ataa farma dain. Aur Allah ka mujh
par ehsan hay (yani is kay ehsan kay sabab main fageer nahi hun)
pas jab main apnay shahar pohanch jaonga to jo maal Aap (AS)
mujhay daingay wo me Aap (AS) ki taraf say sadqa kardonga
kionkay may fageer aur sadga ka mustahiq nahi hon.

Imam (AS) nay us say farmaya kay baith jao. Khuda tum
par rahmat karay. Phir logo ki taraf rukh kia aur un say batain
kartay rahay yahan tak kay log muntashir hogay aur jo baqi rah
gay un main wo Mard e Khurasani, Sulaiman Jafri aur Khaisama
thay. Phir Aap (AS) ne farmaya: Kia mujhay ijazat daitay ho kay
main apnay ghar kay andar chala jaun? Pas Sulaiman nay kaha kay
Khuda Wand Aalam Aap (AS) kay kaam ko aagay barhaye. Pas Aap
(AS) uth kar hujray main tashreef lay gay aur kuch dair wahin
rahay phir bahir aay aur darwaza band kardia aur darwaza kay
upar say hath nikala aur farmaya kay Khurasani kaha hay? Us nay
arz ki kay main yahan hon. Farmaya:

Ye 200 ashrafian lay lo aur us say apnay ikhrajat puray karo
aur un paiso say barkat hasil karo aur unhain mairi taraf say sadqga
na daina aur ab yahan say chalay jao taa kay main tumhain na
daikhon aur tum mujhay na daikho.

Is kay chalay jaanay kay baad jab Aap (AS) bahir aay to
Sulaiman nay kaha Aap (AS) par qurban jaon, Aap (AS) nay isay
bohat ziada nawaza aur raham aur karam farmaya, phir Aap (AS)
nay apnay chahray ko is say kion chupaya ? Farmaya:

Is khauf say kay is ki hajat pori kartay waqgt sawal ki zillat is
kay chahray par na daikhon. Kia to nay Rasool Khuda (SAWW) ki
ye hadees nahi suni kay naiki ko chupa kar karnay wala sattar (70)
Haj kay barabar sawab pata hay aur burai ko zahir karnay wala

ruswa hojata hay, jabkay burai ko chupanay wala baksh dia jata
hay.

Kia tum nay gadeem sho’ra ka ye shair nahi suna:

Us ka ma’hasal ye hay kay maira mamdooh wo shakhs hay
kay agar kisi din, main koi hajat lay kar us kay pas jaon, to main
apnay ahlo ayaal ki taraf us halat main wapas aata hon kay mairi
izzat wa aabro apni jaga par bagi hoti hay, aur is tarah mujh say
bartao karta hay kay main sawal ki zillat main giraftaar nahi hota.

Moallif farmatay hain kay lbne Shahar Aashob Kitab
“Managib” main is riwayat ko nagal karnay kay baad farmatay
hain:

Imam Raza (AS) nay Khurasan main arafa kay din apna
tamam maal rah e Khuda main infaaq kardia jisay daikh kar Fazal
bin Sahal nay kaha kay ye garamat (nugsan) hay. Aap (AS) nay
farmaya: Balkay ye ganeemat hay. Phir farmaya: Garamat
(nugsan) shumar na karo us cheez ko, kay jiskay zariya Allah kay
ajr o karamat kay talab gaar ho.

4. Shion Ke Amaal A’aima At’haar (AS) Ki
Khidmat Main:

Ibne Shehr Ashob ne Musa bin Sayyar se riwayat ki hay wo
kahta hay kay Main Imam Raza (AS) kay sath tha aur Aap (AS)
Shahr e Toos ki diwaron ke nazdeek pohanch chuky thay achanak

main nay girya wa nala ki awaz suni pas main us awaz kay peechay
gaya. Achanak hum nay aik janaza daikha. Jab meri nigah janaza
par pari to main nay daikha kay mairay sayyad o sardar nay apnay
paon sawari ki rakaab se bahir nikaly aur janazay par hazir huway.
Usay uthaya aur janaza ko apnay seeny say aisay lagaya jaisay
bakri ki maa apnay nozaida bachay ko apnay sath chipta laiti hay.
Phir Aap (AS) nay mairi taraf rukh kia aur farmaya:

Aye Muse bin Sayyar! Jo hamaray chahnay waalon main
say kisi chahnay waalay ki tashiee e janaza karay to wo gunahon
se us din ki tarah bahir ajata hay kay jis din wo maa kay shikam
say paida hua tha ke us ki gardan par koi gunah nahi rahta.

Phir jab is janaza ko qabr kay pas zameen par rakha gaya
to main nay apnay Aga Imam Raza (AS) ko daikha kay wo mayyat
ki taraf gay aur logon ko hataya aur khud ko janazay kay qareeb
pohanchaya aur us kay seenay par hath maar kar farmaya: Aay
falan bin falan! Tujhay Jannat ki basharat ho. Is waqt kay baad phir
tumharay liay koi wahshat o khauf nahi hay.

Main nay arz ki Aap (AS) par qurban jaon. Kia Aap (AS) is
shakhs ko jantay hain halankay Khuda ki gasam! Aap (AS) nay is
zameen par is say pahlay kabhi gadam nahi rakha. Imam (AS) nay
farmaya:

Aye Musa! Kia tumhay maloom nahi kay hum A’aima
At’haar (AS) kay samnay har subh o sham hamaray shion ke amaal
paish kaiy jaatay hain. Pas agar koi kotahi wa tagseer un kay
amaal main daikhtay hain to Khuda Wand Alam say dua kartay
hain kay usay maaf farmadain aur agar koi acha kaam un kay
namae aamaal main daikhtay hain to us amal ko anjaam dainay
waalay kay liay Khuda say shukar yani uski jaza ka sawal kartay
hain.

5. Pahlay Mazdoor ki Mazdoori tay karo:

Sheikh Kulaini nay Sulaiman Jafri say riwayat ki hay kay wo
kahta hay main aik kaam kay silsilay main Imam Raza (AS) ki
khidmat main hazir hua tha aur main nay chaha kay apnay ghar ki
taraf rawana hojaon to Imam (AS) nay farmaya: Mairay sath wapis
chalo aur aaj raat mairay pas guzaro. Pas main Imam (AS) kay sath
chal para. Imam (AS) guroob e aftaab kay waqt ghar main dakhil
huway aur Aap (AS) nay apnay Ghulamon ko daikha kay wo ghoro
ki jagah banany kay liay gaara banany main mashgool hain.
Achanak Aap (AS) nay daikha kay aik siyah faam shakhs bhi in kay
sath hay jo un main say nahi tha. Aap (AS) nay farmaya: Us shakhs
ka tumharey sath kia kaam hay? Wo kahnay lagay ye hamari
madad karaiga, hamara sath daiga aur us kay badlay us ko kuch
(ragam) day daingay. Imam (AS) nay farmaya: Us ki mazdoori tay
karli thi? Kahnay lagay kay nahi. Jo hum daingay ye shakhs us par
razi hojay ga. Pas (itna sunna tha kay) Hazrat (AS) un ki taraf
muray aur unhay tazyanay say mara, aur is kaam par bohat sakht
gazabnaak howay.

Suleman kahta hay main nay arz ki Aap (AS) par qurban
jaun. Aap (AS) khud ko kion azieyat wa takleef main daal rahay
hain? Farmaya: Main nay baarha inhay is kaam say mana kia hay

[28]




kay koi un kay sath us waqt tak kaam na karay ga, jab tak us ki
mazdoori tay na karlain. Phir farmaya:

Jaan lo kay koi aisa nahi kay jo mazdoori tay kiay bagair
tumhara kaam karay aur tum us ki mazdoori say teen gunah ziada
bhi day do magar wo guman karay ga kay tum nay kam mazdoori
di hay aur agar pahlay mazdoori tay kar lo aur usay pori mazdoori
day do to wo tumhaari tareef karay ga kay tum nay waada wafa
kia aur us soorat main agar us ki mazdoori say aik dana bhi ziada
dia to wo usay ehsan samjhay ga aur us izafa ko madday nazar

rakhay ga.

Teesri Fasal: Hazrat Imam Raza (AS) ke Dalail
o Maujizat

Hum is fasal main chand maojizat kay zikar par iktifa karaingay.

Pehla Maujiza: Is’haaq anqareeb tairay baap say
pahlay faut hoga.

Mohammad bin Dawood say riwayat hay wo kahta hay kay
main aur maira bhai Imam Raza (AS) ki khidmat main hazir tha kay
aik shakhs aya aur us nay khabar di kay Mohammad bin Jafar ki
Thori bandh di gai hay yani wo mar gaya hay. Pas Imam Raza (AS)
us kay yahan gay aur hum bhi Aap (AS) kay sath ho liay. Hum nay
daikha kay us kay jabray baandh diay gay hain aur Is’haaq bin Jafar
(AS) aur us kay baitay aur aal e Abu Talib main say kuch afraad ro
rahay hain. Imam Raza (AS) us kay sarhanay ja baithy aur us kay
chahray par nigah kar kay tabassum farmaya. Ahlay maijlis ko ye
baat buri lagi. Baaz afraad kahnay lagay kay ye tabassum apnay
chacha ki maut ki khushi main hay.

Ravi kahta hay pas Imam (AS) khary hogay aur bahir cahlay
aay aur masjid main aaker namaz adaa ki. Hum ne kaha Aap (AS)
per qurban jayain. Jis waqgt Aap (AS) ne tabassum farmaya to jo
kuch hum nay un logon say Aap (AS) kay baaray main suna wo
bura maloom hua. Imam (AS) ne farmaya:

Mujhay Is’haaq kay ronay par taa’jjub hua, halan kay Allah
ki gasam! Wo Mohammad se pahlay marayga aur Mohammad us
par girya karay ga.

Ravi kahta hay pas Mohammad us beemari say uth khara
hua aur Is’"haaq mar gaya.

Neez Yahya bin Mohammad bin Jafar (AS) say marvi hay
wo kahta hay kay mairay waalid sakht beemar howay aur Imam
Raza (AS) un ki ayadat kay liay tashreef lay aur mairay chacha
Is’haaq baith kar ronay lagay aur sakht nala wa faryaad kar rahy
thay. Yahya kahta hay kay Imam Raza (AS) mairi taraf mutawajah
howay aur farmaya taira chacha kion ro raha hay? Main nay arz ki
wo is halat say dar raha hay kay jisay Aap (AS) daikh rahay hain.

Aap (AS) nay farmaya: Gam na karo Is’haag anqareeb
tairay baap say pahly faut hoga.

Yahya kahta hay kay maira baap tandrust hogaya aur
Is’haaq faut hogaya.

Dusra Maujiza: Angareeb usay maaldaar paogay.

Hussain bin Musa bin Jafar (AS) say riwayat hay kay wo
kahta hay kay hum Imam Raza (AS) kay gird jama thay aur hum
bani Hashim main say chand noajawan thay kay Jafar bin Umar
Aalvi hamary gareeb say is haal main guzra kay us kay jisam par
phaty puranay kapry thay aur wo kharab halat main tha. Hum nay
aik dosray ki taraf daikha aur us ki halat par hasnay lagay. Imam
Raza (AS) nay farmaya:

Angareeb isay maaldaar aur logon ko is kay aagay peechay
ghomta daikho gay.

Ravi kahta kay pas aik maah ya us say gareeb hi guzra tha
kay wo Madina ka waali hogaya aur us ki halat achi hogai. Wo
hamary gareeb say guzarta aur us kay sath khowaja sira aur
khidam wa hisham hotay thay.

Teesra Maujiza: Jitni Khajoorain Rasoolallah
(SAWW) nay ataa ki utni hi Imam Raza (AS) nay.

Abu Habib Banaaji se riwayat hay, wo kahta hay kay main
nay aalam e khowab main daikha kay Rasoolallah (SAWW)
“Banaaj” (aik jagah ka naam hay) main tashreef laay hain aur us
masjid main kay jahan Haji har saal aaker tahrtay hain, nuzool
ijlaal farmaya. Goya main nay Aanhazrat (SAWW) ki khidmat main
hazir hua aur Aap (SAWW) ko salam kia hay aur main Aap (SAWW)
kay samnay khara hogaya aur main nay daikha kay Aap (SAWW)
kay huzoor Madina ki khajoroon ka pattao ka bana hua aik tasht
hay aur us main Saihani khajoor (Madina ki khajoor ki aik gisam)
hain. Aap (SAWW) nay us main say aik muthi barh kar mujhay ataa
farmaiy. Main ne shumar ki to wo athara (18) daansy thay. Pas
main nay is tarah taweel ki kay main in khajoron ki tadad kay
barabar yani athara (18) saal zinda rahonga aur jab is khowab ko
bees (20) din guzar gay to main apni us zameen main tha kay jis ko
zara’at kay liay kaar aamad banaya ja raha tha. Kisi nay aa kar
Imam Raza (AS) kay aanay ki it'tila di kay Aap (AS) masjid main
tashreef farma hain aur Madina say aay hain aur log un ki ziarat
kay laiy ja rahay hain. Pas main bhi masjid ki taraf rawana hogaya.
Jab main masjid main dakhil howa to main nay daikha kay Aap
(AS) usi jagah baithay hain kay jahan main nay Rasoolallah
(SAWW) ko baithy howay daikha tha aur Aap (AS) kay neechay aik
chatai thi kay jis tarah Huzoor (SAWW) kay neechay thi, aur Aap
(AS) kay samnay khajoroon kay patto say bana howa aik tasht tha

aur us main saihani khajoorain thi. Main nay salam kia aur Aap
(AS) nay salam ka jawab dia aur mujhey qareeb bulaya aur mujhay
muthi bhar kar khajorain ataa ki. Main nay unhay shumar ki to un
ki tadad utni hi thi kay jitni Rasool e Khuda (SAWW) nay aalam e
khowab main ataa ki thi. Main nay arz ki Farzand e Rasool
(SAWW)! Kuch ziada dejiay. Farmaya:

Agar Rasoolallah (SAWW) is say ziada daitay to hum bhi
ziada daitay.

Chotha Moujiza: Imam Raza (AS) ka aalam e

khowab main shifa daina.

Ahmed bin Ali bin Hussain sa’albi nay Abu Abdullah bin
Abdur Rahman maroof ba safwani say riwayat ki hay. Wo kahta
hay kay aik gafla Khurasan say Kirmaan ki taraf rawana howa jis
par rastay main daakowoon nay hamla kardia aur un main say aik
shakhs ko unho nay pakar lia kay jisay wo maaldaar samajhtay
thay. Wo aik muddat tak un kay gabzay main raha aur wo log usay
takleef wa azieyyat pohanchatay rahay taa kay wo paisa daikar
apni jaan chura sakay. Jo takaleef unho nay us shakhs ko di un
main say aik ye thi kay usay baraf par khara kia aur us kay mon ko
baraf say bhar dia. Pas usay isi tarah rassi say bandh kar khara
rakha, dakowown main say aik aurat ko us par raham aaya aur us
nay isay raha kar dia aur wahan say bhaag aya. Laikin us ka mon
aur zaban is gadar kharab ho choki thi kay wo baat bhi nahi kar
sakta tha. Wo Khurasan ki taraf rawana hogaya jahan us nay
khabar suni kay Imam Raza (AS) Neeshapoor main hain. Pas us nay
aalam e khowab main daikha kay goya koi is say kah raha hay kay

farzand e Rasool (SAWW) Khurasan main tashreef farma hain.
Apni beemari ka ilaaj un say pooch lay. Ho sakta hay kay wo
tojhay aisi dua btaain jo tairay liay nafa bakhsh ho. Wo kahta hay
kay main nay aalam e khowab main hi daikha kay main Imam (AS)
ki khidmat main hazir hon aur jo muosibat mujh par aai thi wo
Imam (AS) say bayan kar raha hon aur Imam (AS) say apni beemari
ka tazkira kar raha hon. Imam (AS) nay mujh say farmaya: Jangli
podeena, zeera aur namak laikar usay koot lo aur usay mon main
rakh lo aur do (2), teen (3) martaba ye amal anjam do sahat o
afiyyat paogay.

Wo shakhs khowab say baidar howa laikin us nay is
khowab par tawajjuh na di aur na hi uski parwah ki yahan tak kay
wo Neeshapoor kay darwazay par pohncha to logo nay usay
bataya kay Imam Raza (AS) Neeshapoor say kooch kar kay Rabaat
Saad pohanch chokay hain. Us shakhs kay dil main aaya kay Hazrat
(AS) ki khidmat main jaay aur apna wagia un say bayan karay
shayad Aap koi aisi dawa batain jo faida mand ho. Pas wo Rabaat
Saad aaya aur Imam (AS) ki bargah main hazir hua aur kahnay
laga: Aay Farzand e Rasool (SAWW)! Mairay sath ye wagia paish
aaya hay aur maira mon aur zaban kharab hogai hain aur mujhay
baat kar nay main bari mushkil aur doshwari hoti hay pas mujhay
aisi koi dawa btaiay kay jis say mujhay faida ho. Imam (AS) nay
farmaya:

Kia main nay tumhay khowab main dawa nahi bataai? Jao

aur jo kuch main nay tumhain khowab main btaya us par amal
karo.

Is shakhs nay arz ki: Farzand e Rasool (SAWW)! Agar Aap
(AS) maharbani farmain aur aik dafa dubara wo dawa irshaad
farma dain? Farmaya: Thora sa jangli podeena, zeera aur namak
laikar unhy koot lo aur mon main rakho. Do (2) dafa ya teen (3)
dafa ye amal anjaam do angareeb sahat o afiyyat paogay. Us
shakhs nay us par amal kia aur sahatyaab hogaya.

Panchwan Mojiza: Rayyan bin Salat ki hajat rawai
Rayyan bin Salat kahta hay kay jab main nay Iraq jaanay ka
irada kia aur chaha kay Imam Raza (AS) say rukhsat ho lon to
mairay dil main tha kay jab Aap (AS) say rukhsat honga to Aap (AS)
say un kay badan kay kapro main say aik pairahan mango ga taa
kay mujhay us main kafan dia jay aur un kay maal main say chand
dirham ki khowahish karonga kay jin se apni baition ke liay
anghootian banwa sakon. Laikin jab main Aap (AS) say rukhsat hua
to Aap (AS) kay firag main girya wa zari mujh par ghalib aagai aur
may Imam (AS) say un cheezon ka mutaliba karna bhool gaya. Jab
main bahir aaya to Aap (AS) nay mujhay aawaz di aur farmaya:

Aay Rayyan! Wapis aao. May wapis gaya to farmaya: Kia
tum ye nahi chahtay thay kay main tujhay apnay badan kay
kapron main say aik gameez ataa karon jis main tujhay tairi mout
waadqgay honay kay ba’d kafan dia jaay aur kia tum ye nahi chahtay
thay kay main tujhay chand dirham ataa karon kay jis say to apni
baition ki anghootian banwa sakain.

Main nay arz ki: Aay mairay Aaqa! Mairay dil main to tha
kay main aap say mangon laikin Aap (AS) kay firag main gam o

andooh nay mujhay us say mahroom rakha. Imam (AS) nay takya
uthaya aur aik pairahan nikala aur mujhay day dia aur musallay
kay neechay say chand dirham uthaain aur mojhay day diay main
nay shumar kiay to tees (30) dirham thay.

Chatta Maujiza: Wo chahty hain ke Allah ke Noor

ko apni phoonkon se bhujaden

Harsama ibne Aa’yun kahta hay kay main apnay Aaga wa
Mola yani Imam Raza (AS) say mulagat kay liay Mamoon ur
Rasheed kay ghar gaya aur Mamoon kay ghar ye khabar phali hui
thi kay Imam Raza (AS) wafat pa gay hain laikin ye baat hadd e
sahat ko na pohanchi thi. Main andar dakhil howa aur chahta tha
kay Aap (AS) kay huzoor main jaanay ki mujhay ijazat mil jay kay
itnay main Mamoon kay khadimo aur moutamideen main say aik
khadim jisay Sabeeh Dailmi kahtay thay aur wo mairay aaqga kay
chahnay walon main say tha, bahir aaya aur jab us nay mujhay
daikha to kahnay laga: Aay Harsama! Kia tumhay maloom nahi kay
main Mamoon ka khaas moutamid hon? Main nay kaha kion nahi.
Kahnay laga aay Harsama! Mamoon nay mujhay tees (30)
ghulamon kay sath raat kay pahlay pahar main bulaya. Hum us kay
pass gay aur shamo ki kasrat ki wajah say raat din ki manind
roshan thi aur us kay pas nangi talwarain zahar main bujhi howi
rakhi thi, hum main say aik ka naam laikar usay bulaya aur zabani
tor par hum se ehad o paiman lia aur hamaray ilawa wahan koi
admi nahi tha. Hum say kahnay laga ye ehad tum par lazim hay
kay jo kuch main tum say kahun wo karogay aur is ki khilaaf warzi
nahi karogay. Pas hum sab nay gasmay khai kay hum wo kaam
zaroor karaingay. Kahnay laga tum main say har aik talwaar
uthaay aur Ali bin Musa Raza (AS) kay hujray main dakhil hojayain.
Unhay khara hua, baitha howa ya soya howa kisi bhi halat main

paoo, un say koi baat kiay bagair un par talwarain chala daina aur
un kay gosht, khoon, baal, haddi aur us kay magaz ko aik dosray
main mila day aur us kay baad un kay upar un ka farsh lapait dain
aur apni talwarain us say saaf kar lain aur mairay pass aajain aur
tum main say har aik kay liay is kam ko anjaam dainay aur is ko
posheeda rakhnay kay liay das (10) thailian dirham ki hain aur das
(10) muntakhib shuda yani mustaqil aur umda jagirain bhi hain
aur ye sab tumharay liay hain jab tak kay main zinda hon aur baqi
hon.

Wo kahta hay kay hum nay talwarain hath main lay |li aur
Aap (AS) kay hujray main dakhil hogay. Hum nay daikha kay Aap
(AS) pahlo kay bal soay howay thay aur wo apnay hath ko gardish
daitay aur kuch guftugoo kar rahay thay kay jisay hum nahi
samajh pay. Pas wo ghulam talwarain nikal kar Imam (AS) par
lapkay jab kay main nay apni talwar isi tarah rahnay di aur khara
daikh raha tha. Goya Imam (AS) hamary maqgsad ko samajhtay
thay, pas un kay badan e Mubarak ka koi hissa aisa na tha jis par
talwar ka waar na ho is kay baad in kay farsh ko in par lapait kar
ghulam Mamoon kay pas agay. Mamoon nay pocha tum logo nay
kia kya? Kahnay lagay: Aay Ameer! Jo hukum aap nay dia tha wo
hum nay anjam dia. Mamoon kahnay laga: Is main say koi baat kisi
say nahi kahna. Jab subah howi to Mamoon bahir nikla aur apni
nashist par sir barahna, dastaar kholay howay is tarah baith gaya
kay Imam (AS) ki wafat hojany ka izhaar kar sakain aur gam o
andooh ka izhaar karnay laga kuch dair baad nangay paon sir
barehna khara howa aur Imam (AS) kay hujray ki taraf jaanay laga
taa kay un ka haal maloom kray aur main us kay aagay aagay tha.
Jaisay hi Imam (AS) ka hujray main dakhil howa to us nay Imam
(AS) ki tasbeeh ki hamhama jaisi awaz soni jis ko sun kar Mamoon
laraznay laga aur mujh say kahnay laga un kay pas kon hay? Main

nay kaha Ameer ul Momineen mujhay maloom nahi, kahnay laga
jaldi ja kar daikho.

Sabeeh kahta hay kay hum hujray kay andar gay hum nay
daikha kay mairay sayyed o sardar apnay mahrab main baithy
namaz main mashgool hain aur tasbeeh parh rahy hain. Main nay
kaha aay ameer! Khud Imam (AS) shakhsan mahrab main namaz
aur tasbeeh parh rahay hain.

Mamoon kampnay laga aur mujh say kaha kay tum logo
nay mujhay dhoka dia. Khuda tum par lanat karay. Phir mairi taraf
rukh kia aur kaha aay Sabeeh! Tu usay pahchanta hay, ja kar daikh
kon namaz parh raha hay. Main andar dakhil hua jab kay Mamoon
apnay hujray main wapis ho lia, aur jab main Imam (AS) kay
aastana dar par pohancha to Imam (AS) nay mujh say farmaya:
Aay Sabeeh! Main nay arz ki labbaik aay mairay Mola! aur main
mon kay bal gir para. Imam (AS) nay mujh say farmaya:

Uth khara ho. Khuda tujh par rahm karay. Wo chahtay hain
kay noor e ilahi ko apni phoonkon say bhojha dain aur Khuda
apnay noor ko tamam aur kamil kar kay rahay ga chahay kafiron
ko ye baat naagawar hi kiun na guzray.

Pas main Mamoon kay paas palta. Main nay daikha kay us
ka mon tareek raat ki tarah kaala hogaya hay. Kahnay laga aay
Sabeeh! Kia khabar laay ho, main nay kaha kay aay ameer ul
momineen! wo janab khud hujray main mojud hain. Mujhay unho
nay bula kar ye ye baatain farmaaien hain.

Sabeeh kahta hay, pas Mamoon nay apnay libaas kay band
bandhay aur hukum dia kay uskay kapray wapis kiay jayain yani

azadari kay kapray utaar diay aur apna libaas talab kia aur usay
pahan lia aur kahnay laga logo say kaho kay Aap (AS) par gashi tari
hogai thi aur ab wo hosh main agay hain.

Harsama kahta hay kay main nay Khuda ki bohat hamd o
shukar ada kia aur apnay Aaga (AS) ki khidmat main hazir hua. Jab
Aap (AS) nay mujhay daikha to farmaya:

Aay Harsama! Jo kuch Sabeeh nay tujhay btaya hay wo kisi
say bayan nahi karna magar us shakhs say jis ka dil Khuda Wand
Muta’al nay hamari muhabbat wa wilayat par emaan rakhnay kay
liay imtihaan lia ho. Phir farmaya:

Aay Harsamal! Allah ki gqasam un logo kay magqgar o faraib
hamain zara barabar bhi nugsan nahi pohancha saktay yahan tak
kay tagdeer main likha howa apnay maqgsood tak pohanch jaye
(Allah ne jis waqt hamari maut muqgaddar main likh di ho, wo
wagqt ajay.)

Sathwan Mojiza: Fakhar e Ismail (A.S) kay lia Pani

Nikalna.
Muhammad bin hafaz say riwayat hay, wo kahta hay kay

mujh say Musa bin Jafar (AS) kay aik aazaad karda ghulam nay
bayan kia. Wo kahta hay main aur kuch log Imam Raza (AS) kay
sath kisi bayaban ya sahra main tha kay hamay aur hamaray
janwaro par shadeed piyas ka galaba howa, is had tak kay hamay

apni jaano par khatra mahsoos honay laga kay kahin piyas say mar
hi na jayain pas Imam Raza (AS) na hamay aik jagah batain kay
wahan chalay jao, pani mil jaiga. Wo kahta hay kay hum us jagah
pohanchay to wahan hamay pani mil gaya aur hum nay apnay
janwaron ko bhi pani say sairab kia yahan tak kay hum aur jo bhi
hamaray qgaflay main tha, sab sairab hogay. Phir hum nay wahan
say kooch kia to phir Imam (AS) nay hum say farmaya kay zara
chashmay wali jagah ko talaash karo. Hum nay talash kia to hamay
ounton ki leed kay ilawa wahan kuch na mila aur chashmay ka to
wahan naam o nishan hi na tha.

Moa’allif farmatay hain kay ye wazeh mojiza us mojizay
say shabahat rakhta hay jo Imam Raza (AS) kay jad e buzurgwaar
Imam Ali (AS) say zahir howa tha. Jis ki kaifiyyat is tarah hay kay
Hazrat Ameer ul Momineen (AS) ka siffeen ki taraf jaatay howay
Karbala say guzar howa to Aap (AS) nay apnay as’haab say
farmaya kay jaantay ho ye kon si jagah hay? Khuda ki gasam ye
misraa wa madgtal e Hussain (AS) wa as’haab e Hussain (AS) hay.
Phir thora sa rasta tay kia aur aik rahib kay girja kay qareeb
ponchay jo bayabaan main tha, halankay Aap (AS) kay as’haab
sakht pias main mubtila thay aur un ka pani khatam ho chuka tha.
Unho nay daain baain talaash kia, pani na mil saka. Imam (AS) nay
farmaya: Is girja main rahnay waalay ko aawaaz do kay hamari
amad say muttala ho. Jab rahib Lashkar ki aamad say muttala hua
Imam (AS) nay us say pocha kay tumharay yahan rahnay ki jagah
kahin pani mojood hay? Us nay jawab dia baeed hay kay yahan
Aap (AS) ko pani muyassar ho albatta yahan say do (2) farsakh kay
faaslay par pani mojood hay aur yahan hamaray ird gird koi pani
nahi. Log mairay liay aik mahina ka pani lay aatay hain kay jis se
tangi kay sath main zindagi basar karta hon. Aur agar aisa na hota
to main bhi pias say halak hojata. Imam (AS) nay as’haab say

farmaya: Tum logo nay rahib ki guftugoo sun |i? Kahnay lagay jee
han. To kia Aap (AS) hamay hukum daitay hain kay jab tak hum
main gowwat o tagat hay usi jagah ki taraf jaain kay jis ki taraf
rahib nay ishara kia hay aur wahan say pani lay aain? Imam (AS)
nay farmaya: Is ki zarorat nahi, pas Aap (AS) nay apnay khachhar
ki gardan giblay ki taraf mori aur girja kay qareeb, aik jagah ishara
kartay howay farmaya kay yahan say zameen khoodo. Pas aik
gurooh nay bailchay kay sath wahan say mitti hatai achanak
wahan say aik bara pathar zahir howa, jo chamak raha tha. Wo log
kahnay lagay Aaay Ameer ul Momineen (AS) yahan to pathar hay
jis par bailcha kaam nahi karta. Imam (AS) nay farmaya: baishak ye
pathar pani kay upar hay agar ye pathar apni jagah say hat jay to
pani hasil kar sakogay. Us pathar ko hatao. Pas unho nay mil kar
bohat koshish pathar hatany ki laikin wo pathar un say na hat saka
aur ye kaam un kay liay bohat sakht hogaya. Imam Ali (AS) nay jab
ye kaifiyat daikhi to khachhar say utray aur aasteen ulat di aur
apni unglian pathar kay neechy rakh kar usay harkat di aur usay
ukhaar kar kahin haath door phaink dia. Jab pathar hata to saaf
shaffaaf pani zahir howa. As’haab pani ki taraf doray aur pani say
sairab howay. Ye pani un saaray pani say jo ab tak kay safar main
Imam (AS) kay Lashkar nay pia tha, ziada khushgwaar, ziada
thanda, aur saaf o shafaaf tha. Imam (AS) nay farmaya is pani
main say apna zaaday raah lay lo aur sairaab ho jao. Jitna unho
nay chaha pani pia aur sath lay bhi lia. Phir Ameer ul Momineen
(AS) us pathar kay paas aay aur usay hath main lay kar us ki jagah
par rakh dia aur hukum dia kay is kay upar mitti daal do is tarah
kay is ka asar o nishan bagi na rahay. Laikin Aap (AS) kay as’haab
main se har shakhs pani ki jagah ko janta tha. Imam (AS) thora say
raasta chalay kay apnay as’haab ko mukhatib kar kay farmaya kay:
Mairay haq ki gasam chalo chashmay wali jagah par aur daikho

aaya wahan koi pani mojood hay? Log wapis aay aur chashmy ki
jagah dhondnay lagay. Aur jitni koshish ki aur rait ko aagay peechy
kia pani ka chashma talash na kar sakay. Rahib nay jab is pani ki
jagah ko daikha to pukaar kar kaha aay logo mujhay neechay
utaro. Pas usay girjay say neechay utara gaya. Wo Ameer ul
Momineen (AS) kay samnay aakr khara hogaya aur kahnay laga
aye buzurgwaar! Aap (AS) Paighambar e Mursal hain? Farmaya:
Nahi. Kahnay lagay: Malak muqarrab hain? Farmaya: Nahi. Us nay
kaha pas Aap (AS) kon hain? Farmaya:

Main Rasool e Khuda Mohammad bin Abdullah Khatam un
Nabiyyon (SAWW) ka wasi hon.

Rahib nay kaha apna hath laiay ta kay Aap (AS) kay hath pr
Islam laa sakon. Imam (AS) nay hath pahlaya aur kaha Kalma e
shahdatain parho. Us nay shahdatain parha aur Islam lay aya aur
kahnay laga

Aye Ameer ul Momineen (AS)! Ye girja us shakhs ki talaash
main banaya gaya tha jo us pathar ko hataye aur us kay neechy
say pani nikalay aur mujh say pahlay kahin aalim guzar chukay
hain aur wo is sa’adat tak nahi pohanch sakay aur Khuda Wand
Aalam nay mujhay ye taufeeq inayat farmain hay aur hum nay
apni kitabon main likha howa paya hay aur apnay ulama say suna
hay kay zameen kay is goushay main aik chashma hay kay jis kay

upar aik pathar hay kay jis chashmy ka pata siwaay paighambar
aur wasi e paighambar kay koi nahi janta aur us jagah ki
nishandahi karay ga wo yageenan Allah ka wali hoga.

Pas Rahib Hazrat Ameer ul Momineen ki fauj main dakhil
hogya aur Aap (AS) ki hamrakabi main shaheed hogaya. Imam Ali
(AS) nay khud is ki namaz parhi aur usay dafan kia aur us kay liay
kasrat say istagfaar ki.

Aathwaan Mojiza: Allah nay jis kay lua’ab e dahan

main shifa rakhi hay.

Mohammad bin Fazal kahta hay kay main “Batan e Mar”
main utra to mujhay pahlu aur paon main “irg e madeeni”
(mahaasay ki tarah ya chaalay ki tarah aik zakham) nikal aai, pas
Madina main Hazrat Imam Raza (AS) ki khidmat main hazir howa.
Imam (AS) nay mujh say farmaya: Kion tujhay takleef main daikh
raha hon? Main nay arz ki jab “Batan e Mar” par pohancha to “irq
madeeni” mairay pahlu aur paon say nikal aay hay. Pas Aap (AS)
nay mairay pahlu main bagal kay neechay ki taraf ishara kia aur
kuch parha aur apna lua’ab e dahan us par phainka us kay baad
farmaya tairay liay is main koi nugsan nahi. Phir us ki taraf daikha
kay jo paon main thi aur farmany lagay:

Abu Jafar Imam Mohammad Bagir (AS) nay famraya kay
hamary shion main say jo kisi bala wa musibat main ho aur sabar
karay to Allah us kay liay aik hazar shaheed ka ajar likh daita hay.

Ravi kahta hay: Main nay apnay dil main kaha kay Khuda ki
gasam! Main is beemari say nijat nahi paonga. Haisam kehta hay

kay hamaisha wo zakham us kay paon say niklta tha yahan tak kay
WO mar gaya.

Nawa Mojiza: llme Imamat

Abdullah bin Mohammad Hashmi kahta hay kay aik din
main Mamoon kay pas gaya. Us nay mujhay bithaya aur jitnay log
us kay pas thay unhay bahir kardia. Phir us nay khana mangwaya.
Hum nay kah lia aur phir khushboo lagai. Phir hukum dia kay
parda barabar kia jay. Aur parday kay peechay mojood aik kaneez
ko mukhatib kar kay kaha: Khuda kay wastay hamari khaatir us
hasti par marsia parho jo Toos main madfan hain. Us kaneez nay
marsiay kay ye shair parhay:

Yani baraan e rahmat sairab karay Toos ko aur jo shakhs
wahan sakin hogaya hay itrat e Mustafa (SAWW) main say. Wo
khud to chala gaya aur hamary liay huzn o malal chor gaya.

Hashmi kahta hay kay Mamoon ronay laga aur mujh say
kaha: Aay Abdullah! Kia mairay khandaan waalay aur tairay
khandaan waalay is baat par malamat kartay hain kay main nay
Imam Raza (AS) ko wali ehdi kay liay mansoob kia. Khuda ki gasam
main tumhay un ki aik baat sunata hon kay jisay sun kar tum
taajjub karogay. Aik din main un ki khidmat main hazir howa aur
arz ki kay main Aap (AS) par qurban jaon. Aap (AS) kay aabao
ajdaad Musa bin Jafar (AS) aur Mohammad bin Ali (AS) aur Ali bin
Hussain (AS) kay pas un cheezon ka ilm tha kay jo ho chuki hain
aur un cheezon ka bhi ilm tha jo gayamat tak honay wali hain aur
Aap (AS) un kay wasi aur un kay ilm kay waaris hain aur un kaay
ilm Aap (AS) ke pas hay aur mujhay Aap (AS) say aik hajat hay,

farmaya kaho? Main nay kaha ye mairi kaneez “Zahirya” aurton
main mujhay sab say ziada mehboob hay aur main apni kanezoon
main say kisi ko us par tarjeeh nahi daita laikin wo chand dafa
hamila howi har bar is ka hamal saqit hojata hay aur ab dubara wo
hamila hay. Mujhay aisi koi cheez bataain kay jis say wo apna ilaaj
karay aur sahi wa salim rah jay. Imam (AS) nay farmaya: Daro nahi
aur hamal saqit honay say ghabrao nahi wo salim rahay ga aur us
say aik bacha paida hoga jo baqi logo ki nisbat apni maa kay sath
ziada shabahat rakhta hoga aur us kay daain hath main aik izafi
ungli hogi jo chipki howi nahi hogi aur isi tarah baain paon main
izafi choti ungli hogi jo chipki howi nahi hogi.

Mamoon kahta hay pas main nay dil main kaha kay main
gawahi daita hon kay Khuda Wand Aalam har cheez par qudrat
rakhta hay. “Zahirya” nay aik bachay ko jana, jo tamam logo ki
nisbat apni maa say ziada shabahat rakhta tha aur us kay daain
hath aur baain paon main aik ungli zaaid thi jo chipki howi nahi
thi. Jis tarah kay Imam Raza (AS) nay farmaya tha. Pas kon hay jo
mujhay malamat kray is cheez par kay main nay unhain aalameen
kay darmian alaam wa nishan (wali ehdi) kay tor par nasb kia hay.

Daswaa Mojiza: Barmakion kay liay Imam Raza
(AS) ki bad’dua.

Mohammad bin Fuzail say riwayat ki hay wo kahta hay kay
jis saal Haroon baramaka par gazabnak howa, pahlay us nay Jafar
bin Yahya ko gatal kia aur phir Yahya ko qaid kardia aur un kay sir
par jo bala aai so aai. Imam Raza (AS) arafaat kay maidaan main
kharay dua kar rahay thay aur us kay baad Aap (AS) nay sir
neechay jhuka lia. Aap (AS) say pocha gaya to Aap (AS) nay
farmaya:

Main barmakion kay muta’aliq Khuda say bad’dua kar raha
tha us kaam ki wajah say jo unho nay mairay waalid kay sath kia
pas aaj Khuda Wand e Aalam nay un kay muta’lig mairi dua
qgubool farmay hay.

Pas jab Aap (AS) Haj say palat kar aay to thori hi dino main
Jafar aur Yahya par Haroon ki girift hogai aur un kay halat palat

gay.

Aik aur riwayat main ravi kahta hay kay main Imam Raza
(AS) kay sath Mina main tha kay Yahya bin Khalid ka Aal e Barmak
kay sath wahan say guzar howa to Imam (AS) nay farmaya:

Baicharay hay ye log. Inhain nahi maloom kay in kay sir par
konsi musibat aanay wali hay is kay baad farmaya: Han aur ziada
ta’ajjub is par hay kay main aur Haroon un do (2) ki tarah hain aur
Aap (AS) nay apni do (2) unglian mila di.

Ravi kahta hay kay Khuda ki gasam main Aap (AS) kay
kalam ka maa’ni na samajh saka jab tak kay Aap (AS) ko hum nay
Haroon kay sath dafan nahi kia.

lgyarwan Mojiza: Sakhawat e Imam Ali Raza (AS)
Sheikh Mufeed nay kitab e Irshaad main apni sanad kay
sath Gaffari say riwayat ki hay. Wo kahta hay kay Rasool e Khuda
(SAWW) kay aazad karda Abu Raafay ki aal aulad main say aik
shakhs nay mujh say kuch laina tha. Us nay mujh say bari shiddat

kay sath us ragam ka mutaliba kia aur us par bohat israar kia. Jab
main ne ye kefiat dekhi to namaz subh Masjid Nabvi main adaa ki
aur Imam Raza (AS) ki taraf chala gaya. Aur us waqgt Imam (AS)
Madina main Areez nami jagah par rahtay thay. Pas Jis waqt Aap
(AS) kay ghar kay darwazy kay gareeb pohancha to main nay
daikha kay Imam (AS) ghar say bahir nikal chuki hain aur gadhay
par sawar hain aur Aap (AS) kay badan e shareef par gameez aur
rida hay. Jab mairi nigah Imam (AS) par pari to mujhay sharam aay
kay Aap (AS) say kuch kahun. Jab Imam (AS) mairay gareeb aay to
kuch dair thair gay aur mujh par nigah ki. Main nay Aap (AS) ko
salam kia aur us waqt Maah e Ramazan ka mahina tha. Pas main
ne Imam (AS) say arz ki kay Aap (AS) par qurban jaon. Main Aap
(AS) kay falan ghulam ka maqgrooz hon aur Khuda ki gasam us nay
mujhay ruswa kardia hay. Main nay dil main kaha kay shayad
Imam (AS) us ghulam say farmayain gay kay wo mujh say mutaliba
karnay say baaz aajaay. Khuda ki gasam! Main nay Imam (AS) ko
ye nahi bataya tha kay main kitni ragam ka maqrooz hon aur na hi
ragam ka naam lia. Imam (AS) nay mujhay hukm dia kay mairay
wapis aanay tak baithay raho. Main wahan sham tak baitha raha.
Namaz e Maghrib wahien parhi laikin Imam (AS) tashreef na laay.
Main roza say tha aur maira dil (Imam (AS) kay na aanay ki wajah
say) tang howa ja raha tha. Main nay chaha kay wapis chala jaon.
Kay achanak main nay daikha kay Imam (AS) tashreef la rahay hain
aur Aap (AS) kay gird logo ki aik jamat thi aur saa’il wa fuqara
rastay par baithay howay the. Aap (AS) nay unhay sadqga dia aur
guzar kar ghar chaly gay. Phir bahir aay aur mujhay bulaya. Main
khara howa aur Imam (AS) kay daulat kada main dakhil hogaya.
Aap (AS) baith gay aur main nay un say ibnay Musayyab, Ameer e
Madina ki baatain karnay laga. Aur main aksar augaat Imam (AS)
kay sath ibnay Musayyab kay baaray main guftugoo karta rahta

tha. Jab main baton say farigh howa to Imam (AS) nay farmaya:
Main guman nahi karta kay to nay iftaar kia ho? Main nay arz ki
kay nahi. Pas hukm dia kay mairay liay khana laya jaay aur Aap
(AS) nay aik ghulam ko hukum dia kay mairay sath khana khaay.
Pas main nay aur us ghulam nay mil kar khana khaya. Jab hum
farigh howay to farmaya kay us takya ko uthao aur jo kuch us kay
neechay hay wo lay lo. Main nay takya upar kia to uskay neechay
chand deenar thay. Main nay wo deenar utha kar thaili main rakh
liay aur Aap (AS) nay apnay ghulamo main say chaar (4) afraad say
kaha kay mujhay ghar tak chor aay. Main nay arz ki. Aap (AS) par
qgurban jaon. Aik pahraydar raat ko Ilbnay Musayyab ki taraf say
gardish karta hay main pasand nahi karta kay wo mujhay Aap (AS)
kay ghulamo kay sath daikhay. Farmaya: Theek kahtay ho. Khuda
tujhay rushd o hidayat tak pohanchay. Aap (AS) nay un ghulamo
say farmaya kay us jagah tak wo maira sath dain jab tak main na
kahon kay wo wapis chaly jaain. Pas wo mairay sath aay yahan tak
kay main apnay makan kay qareeb pohanch gaya aur aman
mehsoos kia to main nay unhay wapis kardia aur main nay chiragh
mangwaya aur us ragam ko daikhnay laga to artalees (48) deenar
thay aur us ghulam kay mairi gardan par arthalees (28) deenar hi
thay aur denaroon kay darmian aik denar tha jisay main nay
daikha kay wo chamak rahaa tha. Us ka husn mujhay bhala
maloom howa aur usay lay kar main nay chiragh kay gareeb kia to
main nay daikha kay us par wazeh khat main likha tha kay us
shakhs ka haq tairay zimmay athaees (28) deenar hay aur baqi
tairay liay aur Khuda ki gasam main nay garz ki ragam jo mairay
zimmay thi Imam (AS) kay huzoor muayyan nabhi ki thi.

Chohti Fasal: Imam Ali Raza (AS) say naqal
shuda mukhtasar Irshadat aur Hikmat
aamaiz asha’ar ka bayan.

Pahla Irshad: Insan ka dost aur is ka dushman
Aap (AS) nay farmaya:

Har shakhs ka dost us ki agal aur us ka dushman us ki
nadani wa jahal hay.

Doosra Irshaad: Teen cheezen Allah ko pasand

nahi.
Aap (AS) nay farmaya:

Khuda Wand e Aalam qgeel o gaal karnay, maal zaya
karnay, aur kasrat say sawal karnay ko shadeed na pasand
farmatay hay.

Moallif farmatay hain kay zahiran geel o gaal se murad
jadal aur baija bahas o takraar hay kay riwayat main jis ki
muzammat ki gai hay balkay Imam Jafar Sadiq (AS) say manqool
hay kay Hazrat Rasool e Khuda (SAWW) nay farmaya:

Pahli wo cheez jis say Allah nay mujhay roka wo but
parasti, sharab peena aur logo say malahaat karna hay aur

malahaat wohi jadal aur baija bahas o takrar ko kahtay hain aur
neez Aan Hazrat (SAWW) say riwayat hay kay

Chaar (4) cheezain dil ko maar daiti hain:

1) Gunah par gunah karna

2) Aurton kay sath ziada baatain karna

3) Ehmaq kay sath bahas karna is tarah kay kuch tum kaho
kuch wo kahay aur bilaakhir is tarah khiar o achai ki taraf
na palty

4) Murdon kay sath uthna baithna.

Pocha gaya Aay Allah ke Rasool (SAWW)! wo murday kon
hain? Farmaya: Har wo maaldaar jisay us ki halat par chor dia gaya
ho, jo chahay karay ya har wo maaldaar jo naaz o naimat main
pala ho.

Neez Sheikh Sudooq (RA) nay riwayat ki hay kay Ravi nay
Imam Jafar Sadiq (AS) say kaha kia Aap (AS) ye tamam qhilkat
mulahiza farma rahay hain? Imam (AS) nay farmaya:

(Jis main ye aath (8) batay pai jati ho) Usay insaniyyat kay
zumray say nikal bahir karo:

1) Miswak tark karnay wala.

2) Jotang jagah main chaar (4) zanoo ho kar baithay

3) Wo shakhs jo aisi cheez main dakhil ho jo us kay lia muhim
na ho.

4) Jo shakhs aisi cheezo main jadal o bahas karay jis ka usay
ilm na ho.

5) Jo shakhs beemar na ho laikin apnay aap ko beemar zahir
karay

6) Jo shakhs bagair kisi musibat kay apnay balo ko paraishan
rakhay (Musibat zada shakhs ki tarah baalo ko rakhay)

7) Jo shakhs kisi haq baat main apnay dosto ki mukhalifat
karay, jab kay wo sab us haqg par muttafiq ho

8) Jo shakhs apnay aaba o ajdaad par fakhar karay halankay
wo khud un kay achay kaarnamo say khali hay.

Aaisa shakhs “Khadlang” (aik darakht) ki manind hay.
“Khadlang” aik mazboot lakri hay jis say umda teer bantay hain, us
ki khaal aur chilkay utaar kar phaink diay jaatay hain taakay asal
umda lakri ko hasil kia ja sakay. Jis tarah “Khadlang” kay chilkay
utaar kar phaink daitay hain bawajood is kay kay wo darakht ki
asal say bohat qareeb hotay hain, isi tarah jo shakhs apnay aaba o
ajdaad kay kamalaat say khali ho, usay door phaink dia jata hay
aur us ki parwah nahi ki jati aur bohat acha kaha hay kisi nay:

Agalmand aali himmaton par fakhar karta hay na boseeda
haddion par.

Teesra Irshad: Ahlaybait (AS) kay nazdeek wada ki

ehmiat.
Imam Raza (AS) farmatay hain:

Hum Ahlaybait (AS) wada ko aik garz samajhtay hain (us ki
adaigi ko wajib samajhtay hain) jaisa kay Paighambar e Akram
(SAWW) bhi aisa hi kartay thay.

Chohta Irshaad: Aafiat aur salamti kay das (10)
ajza.
Imam Raza (AS) farmatay hain:

Logo par aik zamana aisa aayga kay jis zamana main aafiat
das (10) ajza par mushtamil hogi jin main say no (9) juz logo say
kinara kashi ikhtiyar karnay main aur aik (1) juz khamosh rahnay
main hoga.

Moallif farmatay hain kay hum nay Imam Jafar Sadiq (AS)
kay kalamat ki fasal main jo cheezen aa’tizal wa kinara kashi say
munasibat rakhti hain us ka zikar kardia hay, wahan rujooh kia

jaay.

Panchwan Irshaad: Imam Raza (AS) ki subh.
Imam Raza (AS) say sawal kia gaya kay Aap (AS) nay kis
haal main subah ki? Imam (AS) nay farmaya:

Main nay is haal main subah ki kay mairi umar musalsal
ghat rahi hay, maut hamary taa’qqub main hay, aatish e jahannum
hamaray pechay hay aur hamay nahi maloom kay hamaray sath
kia kia jay ga.

Chata Irshaad: Khamoshi Ibadat ka mugaddima

Imam Raza (AS) farmatay hain:

Bani Israiel main koi shakhs jab Allah ki ibadat ka irada
karta tha to us say pahlay das (10) saal khamoshi ikhtiyar karta
tha.

Moallif farmatay hain kay khamoshi ki tareef main bohat si
riwayat mojood hain jinhain is magam par naqal karnay Kki
gunjaish nahi hay.

Sathwan Irshaad: Qana’at ka samar.

Ahmed bin Umar bin Abi Shoa’ba Halabi aur Husain Yazeed
maroof ba Nofli say riwayat howi hay kay hum Imam Ali bin Musa
Raza (AS) ki khidmat main hazir huway aur arz ki:

Hum wusa’at e rizq aur aish o ishrat ki zindagi basar kar
rahay thay phir hamary halat badal gay aur hum fageer hogay.

Aap (AS) hamary hag main dua kijiay kay Khuda Wand Aalam
hamaray pichlay halaat ko hamari taraf palta day.

Imam (AS) nay farmaya:

Kia chahtay ho? Kia ye chahtay ho kay badshah ban jaao ya
tumhay pasand hay kay Tahir aur Harsama ki tarah hojaoo. (Ye
dono Mamoon kay Lashkar kay sipah salaron main say thay) Jab
kay tum us ageeda aur eiman kay bar khilaaf hongay jis par tum
abhi gaim ho?

Main nay kaha nahi Khuda ki gasam mujhay ye baat kabhi
khush haal nahi karaygi kay mairay liay dunya aur jo kuch dunya
main sona aur chandi hay, wo sab kuch ho laikin main is ageeda
kay khilaf ho jaon jis par abhi gaim hon.

Imam (AS) nay farmaya: Allah Quran main irhsad farmata
hay:

Aay Aalay Dawood! Allah kay shukar ki khatir amal anjaam
do aur mairay bando main say bohat kam afraad mairay shukr
guzar hain.

Phir Imam (AS) nay irshaad farmaya:

Khuda kay muta’aliq acha guman rakho kion kay jo Allah
kay muta’alig husan e zan rakhta hay Allah us kay guman kay sath
hota hay, aur jo shakhs thoray rizq par razi hojay Khuda us kay
thoray amal ko qubool kray ga aur jo thoray say halal par razi
hogaya to us kay ikhrajat kam hojain gay aur us kay ahl o ayaal
khushaal hongay aur Khuda Wand Aalam usay dunya ki beemari
aur us ki dawa ki baseerat ataa farmain ga aur usay salamti kay
sath dunya kay sath Dar us salam ki lay jaiga.

Aathwan Irshaad: Mamoon Rasheed ko waaz o

nasihat.
Mamoon nay Imam Ali Raza (AS) ko likha kay mujhay
nasihat kijiay to Imam (AS) nay us kay jawab main likha:

Tarjuma: Tu aik aisi dunya main hay kay jis kay liay aik muddat
moayyan hay kay jis main amal karnay waalay ka amal qubool
hojata hay. Kia daikhtay nahi kay mout nay us ka ehata kia howa
hay aur har umeed rakhnay waalay ki arzoo ko mout nay is dunya
say cheen lia hay. Tum har us gunah ko anjam dainay main jaldi
kartay ho jis ki taraf tumhara jee chahta hay aur tauba aglay saal
ki umeed par taal daitay ho halankay mout achanak ahal par warid
hoti hay. Pas is tarah ka rawayya hoshyaar aur agalmand aadmi ka
nahi hota.

Aur Sheikh Sudooq nay lbrahim bin Abbas say naqal kia
hay kay Hazrat Imam Ali Raza (AS) aksar auqat ye shair parha
kartay thay.

Yani Jab tum khair o afiyat main ho to is aish o aram ki
zindagi say dhoka mat khao balkay kaho kay Khudaya is naimat ko
sahi wa saalim rakh aur usay mujh par tamam karday.

Yout h Forum /
: (A Project of GIT®)

BASIC TO ADVANCE
COMPUTER COURSES

______________________________________________________________________________________________

Course Title iDurationj; Pl:r‘ineoﬁh
0 coMPUTERBASIC | THown Rerome
2 | MICROSOFTOFFICE | 2 Months | R, 15001
2| GRAPHICSDESIGNING | 2oms | Ra 25001
. | BASCVIDEOEDITNG | tvewn |mezsm-
5 | ANIMATIONWEBDESIGNING oo | s 2000
6 | WORDPRESS (BASIC TOADVANCE) | 7Vontns | R.c000-

______________________________________________________________________________________________

Note: Wordpress Course will
be Start on Group of 5.

BECOME A
COMPUTER EXPERT

GIYF: Basement, Amtul Apartment, Near Noble Computer
Centre, Parsi Colony, Soldier Bazar No. 1, Karachi

Contact # 021-32253606, Email: giyf@greenislandtrust.org ._




Note:

Qawaid-o-Zawabit

Is kitabchey main mojood sawal nama ke jawabat isi
kitabchay ke mutabiqg wusool kiay jaingay.
Shara’an sirf wohi afrad is mugabilay main hissa lainay ke
ahal hain jo khud mutalia kar ke jawabnama pur karen.
Targeeb e muatlia program main shamoliat ki ahliat: kam
az kam 12 saal ki umr ke larkay aur larkian.
Diay gaye jawabat main se munasib tareen jawab per
nishan lagaye, Lehaza aik se zaied jawab per nishan hone
ki soorat main jawab ghalat shumar kia jaega.
Sahi jawabat dene waaley afrad main sab se ziada number
hasil kerne waaley ko bil-tarteeb mandarja zail inaamat
diay jaingay.

Khosoosi Inaamat
Pehla Inaam: Laptop
Dusra Inaam: Portable DVD Combo
Teesra Inaam: Gold Coin
Chotha wa Panchwa Inaam: Rs. 2500/-

Aik se za’'id khusosi inaam ke hagdaar hone ki soorat main
inamaat ba-zaria e qur’andazi tagseem kiay jaingay.
Mandarja bala khusosi inaamat khawateen wa hazraat
main alaihda alaihda tagseem kiay jaingay.

Tamam shuraka ko kam az kam 33 % (10/30) number hasil
karnay per har number kay aiwaz Rs.10 batour inaam diay
jaingay. Jab ke har ghalat jawab per negative marking ki
shart bargarar rahay gi. Lehaza maslan 10 jawabat sahi aur
2 ghalat huway to 8 jawabat sahi tasawwur kiay jaingay,
yani har ghalat jawab per 1 number kam kar dia jaiga.

Ye kitab hamari website “www.youth.greenisland.org “ se
bhi hasil ki ja sakti hay aur is kitab ko online bhi parha aur
jama karwaya ja sakta hay iskay liay email per rabta kejiay.
Beroon e Pakistan rahnay walay momineen email per
rabta karain: “giyf@greenislandtrust.org”
Kitabcha September 20, 2019 say October 26, 2019 tak
darj e zail centers se hasil aur jama karwaya ja sakta hay:
l.  GIYF, Amtul Appartment, Nazd Nobel Computer Centers,
Soldier Bazar # 1 (10 am to 10 pm rozana siway Sunday)
ll.  GIWW, Raheen Avenue, Nazd Pak Night Clinic, Soldier
Bazar # 2 (10 am to 12 pm and 4 pm to 7 pm rozana
siway sunday.)
. M. Ali Book Depot, Soldier Bazar No.3 (11 am to 8 pm
rozana siway Sunday.)
IV.  Mehfooz Book Agency, Martin Road (12pm to 8 pm
rozana)
V.  Mehfil e Pak Panjetani, Bihar Colony (0336-2628556)
VI.  Madarsat ul Qaim, Ancholi (0334-3102169)
VII.  Intizaar e Noor, Jafar e Tayyar Society, Malir (0333-
3778738)
VIII.  Majlis Wahdat e Muslimeen, Chishti Nagar (0312-
9743508)
Nataij ka ailan aur tagseem e inaamat ka program
November 9, 2019 ko muna’qid kia jaiga.
November 24, 2019 tak inaamat wusool na kiay gay to
idara zimmedar na hoga.
Kibcha jama karatay waqt apna B-form/ CNIC ya School
report card/ Fees slip ki asal ya photocopy zaroor sath le
ker aye.
Is kitabchay ke mutaliq tajaweez ya shikayat idaray kay
email per bheji ja sakti hain, lekin intayzamia ka faisla
hatmi tasawwur kia jaiga.

ACHAR
250gm Rs.130/- ‘ u)/ l?'

500gm Rs.250/-

1000gm Rs.500/- HABIB ACHAR MIX

ACHAR (Home-made Achar)
MASALA GET F REE Iodigg:lmsjatl:{ glsl;g;ms
250gm Rs.200/-

500gm Rs.400/-
1000gm Rs.800/-

Call Now R .
0334-3116260 |

FREE DELIVERY

Soldier Bazar & Numaish

AP

ONLINE QURAN,

DINIYAT, FIQAH, TAJWEED
& MAFAHEEM CLASSES FOR ALL

Say: "Are those equal, those who know and those who do not know?

Az-Zumar -9

» Professional male/female teachers

» Convenient days & time

» 1-to-1 classes FREE
» No age limit TRIAL AN
» Worldwide services o o\ o0
» Certificate of completion

@ +92(331)2461426 @ giot.teacher [ giotpakistan | -

@ OnlineTeachings.GreenlslandTrust.Org




1)

2)

3)

4)

Sawalaat

Harsama ne jab Imam Ali Raza (AS) ke mehfooz rehny ki

khabar suni, to Imam (AS) ne usay kia kaha?

a) Sabeeh ki khabar kisi se bayan na karna

b) Usey bayan karna jis ke dil ka Khuda ne hamari
muhabbat o wilayat per eman ka imtehan lia ho

c) Allah ki gasam un logon ka makr o faraib hamein zara
barabar bhi nugsan nahi pohancha sakta

d) Teeno sahi

Imam (AS) per hamla karny ka hukm dene ke baad
Mamoon kis cheez se laraznay laga?

a) Imam (AS) ki tasbeeh ki hamhama sun kar

b) Imam (AS) ke zinda bach jaanay ki khabar sun ker

c) Raaz faash hojaney per

d) Teeno sahi

Mamoon ke kehny per kitny logon ne Imam (AS) per
talwaar se waar kiay?

a) 30 ghulamon aur us ke mautamid e khaas ne

b) Harsama aur 30 ghulamon ne

c) Sirf 30 ghulamon ne

d) Kisi ne bhi nahi

Rayyan bin Salat kis wajah se Imam Raza (AS) se un ke
payrahan aur dirhum mangey bagair ghar se bahir aagya?
a) Sharam ghalib agai

b) Irada tark kardia

c) Firag e Imam (AS) main girya o zari ghalib agai

d) (a) aur (b) dono sahi

5)

6)

7)

8)

Khurasan se Kirmaan aaney waaley gafilay ke jis fard ko
dakowoon nay pakra, Imam Raza (AS) ne usey kis magam
per khuwab main bataiee howi dawa ki taraf mutawajjah
kia?

a) Neeshapoor

b) Ribaat e sood

c) Khurasan

d) Teeno ghalat

“Angareeb isey maaldaar aur logo ko us ke aagey peechay
ghoomta daikhogy” ye kis ke lie kaha gaya?

a) Hussain bin Musa

b) Jafar bin Umar Alvi

c) Mohammad bin Jafar

d) Teeno ghalat

Imam Raza (AS) ki anghooti ka nagsh e mubarak
tha.

a) Mashah Allah tha

b) La hawla wala quwwata illah biLLAH tha

c) HasbiyalLLAH tha

d) Teeno sahi

Ghalat jumly ki nishandahi krain:

a) Imam Musa Kazim (AS) ne Imam Raza (AS) ki walida ko
Allah ke hukm se khareeda

b) Imam Sadiq (AS) ne farmaya tairay liay is kaneez se
ahly zameen ka bahtareen fard paida hoga

c) Barbadi wa halakat hay us kay liay jo Imam Raza (AS) se
dushmani rakhy

d) Teeno ghalat

9)

10)

11)

12)

Imam Raza (AS) ki walida kay baaray main hay kay:

a) Imam Musa Kazim (AS) ne unhain Tahira ka naam dia

b) Bibi Hameeda ne unhain Imam Musa Kazim (AS) ki
milkiyyat main dia

c) Ahle kitab aurat ne kaha ke Aap ko sab se behtareen
makhlooq ke pass hona chahiay

d) Teeno ghalat

Imam Ali Raza (AS) ki tareekh e wiladat main sahi qol ye
hay ke:

a) 11 Zeeqga’'da 153 Hijri

b) 11 Zeega’da 148 Hijri

c) Imam Sadiq (AS) ki shahadat ke chand din baad hui

d) Teeno ghalat

Abu Nawas ne Imam (AS) ki madah(tareef) chor di kiun ke:

a) Imam (AS) ke fazail is gadar ziada hay ke galam un ke
ihatay se qasir hay

b) Aap (AS) ke fazail ko shumar karna hageegat main
asmaan ke sitaron ko ginna hay

c) Chonkay wo Haroon ur Rasheed ke darbaar main tha

d) Teeno ghalat

Kab koi shakhs farmaan e Imam Ali Raza (AS) ke mutabiq
tumhaari tareef karega?

a) Teh shuda mazdoori dene par

b) Guman se ziada ataa karnay par

c) Teh shuda mazdoori se aik dana ziada dia jaynay par

d) Teeno sahi

13)

14)

Mandarja zail main se kon sa jumla Imam Ali Raza (AS) ka

hay?

a) Agalmand aali himmaton per fakhar karta hay na
boseeda haddion per

b) Hum Ahlybait (AS) wa’day ko aik garz samajhty hain

c) Baran e rahmat sairab karay Toos ko aur usko jo wahan
sakin ho gaya hay itrat e Mustafa (SAWW) main se

d) Teeno sahi

Imam Ali Raza (AS) ne kis cheez ko salamti ke sath dunya
se dar us salam chaly jaanay ka sabab bataya?

a) Thoray rizq par razi honay

b) Thory amal kay paband honay

c) Thory halal par razi rahnay

d) Allah kay muta’lig husn e zan rakhny per

15) Jo shakhs kisi haq baat main apny doston ki mukhalifat

16)

kray jab ke wo sab us haqg per muttafig ho, aisy shakhs ko
gol e Masoom (AS) kay mutabiq kia kaha gaya hay?

a) Khuda kay yahan shadeed na pasandeeda

b) Dil ko maar dainay wali adat rakhny wala

c) Insaniyyat kay zumray say bahir nikal do

d) Teeno ghalat

Qol e Rasool (SAWW) ke mutabig murda kon hay, Jin ke
sath baithna dil ko maar daita hay?

a) Ehmagq

b) Gunah par gunah karnay wala

c) Kasrat say sawal karnay wala

d) Teeno ghalat

17)

18)

19)

20)

Imam Jafar Sadiq (AS) ke farmaan ke mutabig kisay
insaniyyat kay zumray se nikal dena chahiye?

a) Aurton kay sath ziada baatain karnay wala

b) Maal zaya karnay wala

c) Tang jagah main chaar zanoo ho kar baithnay wala

d) Teeno sahi

Khuda wand aalam geel o gaal karnay waalay ko shadeed
na pasand karta hay, moallif ke bagol is se murad:

a) Kasrat se sawal

b) Baija bahas wa takraar

c) Jadal

d) b and c dono sahi

Gaffari jab Imam Raza (AS) say madad mangnay gaya to us

kay dil main kia tha?

a) Imam (AS) us ghulam say farmain gay kay mutalibay se
baaz aajaay

b) Us ka gqarz maaf karwadain gay

c) Usay garz ki ragam daingay

d) Mazkoora bala sab ghalat

Imam Ali Raza (AS) nay barmakion kay liay kis mugam par
bad dua ki?

a) Hajj se palat’'tay waqt

b) Arafaat kay maidaan main

c) Mina main

d) Imam Musa Kazim (AS) ki shahadat per

21)

22)

23)

24)

Imam Raza (AS) ne Rayyan bin Salat ko kia ata kia?
a) Kafan

b) Anghootian

c) Takya

d) Dirham

Umar bin Abi Ibaad se manqgool hay kay Imam (AS):

a) Hamaisha chatai par baithtay thay

b) Hamaisha sakht aur khurdara libaas pahantay thay

c) Jab log mulagat kay liay aatay to acha libaas zaib tan
farmatay

d) Teeno ghalat

Chashma jari karnay waalay wagia main rahib ka radday
amal kia tha?

a) Yehiaakhiri zamany kay nabi ka wasi hay

b) Us ne kaha Aap (AS) hi Paigambar e Mursal hain

c) Rahib foran Aap (AS) par ieman lay aya

d) Mazkoora bala tamam ghalat hain

lbne Shahar e Ashob kay mutabiq Fazl bin Sahal nay
garamat garar dia:

a) Ajar o karamat ko

b) Tamam maal rahay Khuda main infaaq karnay ko

c) Ganeemat ko

d) Teeno sahi

25) Yazeed bin Saleet ko Imam Sadig (AS) ne Imam Mosa

26)

27)

28)

Kazim (AS) ki kia sifat bayan farmai?

a) Ye Khuda ke darwazon main se aik darwaza hay

b) Is kay sabab logon ke darmian jhagro ki islaah farmaay
ga

c) Wo borho main sab se bahtar aur bacho main sab se
bahtar hoga

d) Teeno sahi

(Aaisa ban jay ga jaisay) Jis din wo maa ke shikam se paida

hua tha, Imam (AS) nay ye sawab kis kay liay bayan

farmaya?

a) Jo hamary chahny waalon main say kisi ki namaz e
janaza adaa karay

b) Jo tashiee e janaza karta hay

c) Jo chahnay waalon ko chahta hay

d) Teeno galat

Rasool e Khuda (SAWW) ki riwayat kay mutabiq naiki ko
chupa kar karnay wala:

a) Sattar (70) Hajj ka sawab paata hay

b) Baksh dia jata hay

c) Ruswa nahi hota

d) Teeno ghalat

Imam Raza (AS) nay Khurasani ko darwazay kay peechay
say ataa kia kion kay:

a) Imam (AS) ne bohat ziada nawaza tha

b) Us par raham o karam farmaya tha

c) Wo Imam (AS) ki taraf se sadga na day

d) Teeno ghalat

29) Achay ikhlaag main say hay (Imam (AS) ki sifaat jo Ibrahim
bin Abbas kay bayan ki roshni main):
a) Baat mukammal honay say pahlay qata karna
b) Samnay baithy howay shakhs ke samnay paon paihlana
c) Chupa kar sadaga daina
d) Teeno sahi

30) Abu Salat ne kaha kay:

a) Main Madina may Masjid e Nabavi (AS) kay roza e
munawwara may baith jata tha

b) Kisi aalim ne Aap (AS) ko nahi daikha magar us nay
mairi tarah Aap (AS) kay sab se ziada aalim honay ki
shahadat di

c) Aap (AS) Aalim e Aal e Mohammad (SAWW) hay

d) Teeno sahi

Green Island
Women Wing

(A Project of GIT®)

OUR FAGILITIES
AND N}T“"“ES WHAT WE OFFER |

GYMNAZIUM e Cooking
e Mehndi
o _— e Stitching
1 DAY WORKSHOP |1ml * Beautician
, e QOil Painting
o = | *Art&Craft ]

Under Matric Tuition
Intermediate Coaching [
B.Com Coaching
English Language
Jewelry Making

e Manqgabat Training
e Computer Basic

e \Web Designing

e Graphic Designing

e Digital Video Editing

CO-CURRICULAR o)

E—

Call: 0213-2244076 | Whatsapp: 0331-8955701

GIWW, Ground Floor, Raheen Avenue, Near Pak Night Soldier Bazar #2 Khi.
www.women.greenislandtrust.org | www.facebook.com/giwwpk

1 Sy

Seerat-E-iImam
Ali Raza (AS)

Reg No.
Registration Form

Name:

Father/Husband Name:
Age: ﬂmmGender: F““’ﬂfmi

Mobile No.: Email:

Address:

May nay Kitabchay may diye gaye gawaid o zawabit ko parh
liva hai aur In per aamal Karo’nga/Karo’ngi

Signature of Candidate Signature of Guardian

FOR OFFICE USE

Name:

Father/Husband Name:

Date of Receiving: C.Name:

Note:

1. Nataij kay ailaan kay baad diye gaey waqt tak inamaat wasool
na kiye gaey to idara zimmedaar na hoga

2. Inamaat wusool karnay kay liye is SLIP ka lana lazmi hay.




ONLY FOR

= Green Island
Developmental &

A Educational Services

e, (A Project of GIT®)

Admission Open

Coaching Classes

B.Com & O-Level

*** Achieved 100% Result in 1t Batch of CAIE (O’Level)

A 1 Student ﬂ*\7 Students ‘ B ‘4 Students
021-32253606 | 0336-2783491

GIDES, Basement, Amtul Apartment, Soldier Bazar # 1, Karachi.

\ Green Island 2] 8220 Sedk
¥ S oareh F o +92 321 2498 301 | +92 336 34100 12
D) (A Project of GIT®) giyf@greenislandtrust.org | youth.greenislandtrust.org

Sports don’t build character... They reveal it

Monthly
Indoor

2 ogeo
Activities
Sports Timing: 4 to 10:30pm & Weekend 4 to 11pm

GIYF, Basement, Amtul Apartment, Opp. Isna Asheri Boys Scout.
Noble Computer Centre, Soldier Bazar # 1, Karachi.




Jawab Nama

Q/A C D QA| A
1. 16.
2. 17.
3. 18.
4. 19.
5. 20.
6. 21.
7. 22.
8. 23.
9. 24,
10. 25.
11. 26.
12. 27.
13. 28.
14. 29.
15. 30.




FEED BACK FORM

1. Aap kay khayal main quiz ka yeh tareeqa ziada munasib hay?

" |Han [ ] Nahi
2. Sawal nama kitnay sawaloo par mushtamil hona chahiye?
130 | 140

3. Quiz book kay saal main kitney shumaray honay chahiye?

Jawab:

4. Ab tak honay walay quiz programs main se konsa quiz ziada
pasand aya?

Jawab:

5. Aap kay khayal main quiz kay liye konsay mozoaat ziada zaroori
hai?

Jawab:

6. Aap ko ittila denay ka tareeqa:

| |bazariya sms ya aap kay khayal main:

7. Apniraey ka izhaar

Jawab:




Beef Biryani
Beef Pulao
Ch Bbq Biryani

¥ saturday |

¥ Tuesday W Wednesday Q@ ‘Thursday

Mix Sabzi
Alo Qeema

Kurry Khichdi
VCh Qorma Badami

0332-4727211, 0321-3641896, 0333-7243616

O Shop # 05, Madina Arcade, @ Shop # 10, Plot No 06,
Soldier Bazar # 02, Khi, Pak Block B, SMCHS, Khi, Pak

R@U

, ‘ !@Mdﬁzﬁ!qt’dlﬂd
&@ | %%’?)L’JLVL&’M}JWUQ{;LNZ

* FIXED pRICE LI /42_;7%
SHOP S N e e AR T ey I

T

 0333-3029522,0333-0033994 @ 10:30am to 1pm & 4 to 8pm

9. Shop No. 3, Ground Floor, Heaven Heights, | =
Plot No. 36/61 Parsi Colony, Soldier Bazar | (o9 For Whatsapp Broad Cast

No. 1, Karachi "Name"@ 0333-0033994

Haleem Beef Badami
Daal Chawal

Daal Chawal I “omma

info@piranifoodcentre.pk
fb.com/PiraniCaterers

|||||||

00

Decorahon | Caterlng | Event I\/Ianagement Services

We provide classy Decoration &

Event Management Services

for your events and functions
(Wedding, Mehndi, Engagement Corporate /
Social / Religious, Gatherings, Birthday Etc..)

All New Items with the Finest Quality in

Crockery, Cutlery, Buffet, Tables, Chairs, Air Coolers,
Fans, Sound System, Stage Decor (Flowers & Glitters)
Dari, Chandni..ETC Available at your Door Step.

*Reasonable Rates and Best Quality is Gauranteed.*

Muhammad Ali ‘ Maisam Hussain | Muhammad Taqi

0305 9327444 0332 2083807 0334 3477480

Shop # 7, Opp. Nishtar Park, M.L Paradise, Adj. Khazanyn
Irfan Masjid, Soldier Bazar # 2, Karachi

*F ih.me/decoratehigh




HAIDERY

* PILGRIMS %
Managing your spivitual journey !

ARBAEEN 2019
[ RAQ.EXCLUSIVE BUDGET __ )

09 Oct to 22 Oct 2019 (14 Days)
Last Date: 10th Sep. 2019

USD 1199

QATARZ§

AIRWAYS 4ykadll

KHI - DOH - NJF - DOH - KHI

MAULANA
\ QAMAR ALI LILANI

Nauha Khawan

ZEESHAN MORVI

[ swRAzRAQ )
\0800tt0250ct2019(180ays) USD 1699)

UPCOMING GROUPS 2019

D

28th Safar
in Madina
(12 Days)

Wmter Vacatlon
Umrah
(12 Days)

Wmter Vacations
in Iran

J

(14 Days)

\.

For more Details Contact:

0310 yADERY (4243379)

<

gg%a-ggggggg I3 haiderypilgrims

Office Timing: 12:00 pm to 9:00 pm
haiderypilgrims@gmail.com www.haiderypilgrims.com

o

Shop No 1m, Al-Zahida Building
Opp. Nishter Park, Soldier Bazar No 2, Karachi.

=4) * FOOD CENTRE
mrc <> & CATERING [KITCHEN) SERVICES

Order Now : 021-32239834, 021-32250409, 0300-9217766, 0333-3897493
( For Whatsapp Broad Cast : "Name"@ 0335-9217766 )

N ; ~§."' % . G-1, Mannan Manzil, Opp. Shell Petrol
.g** & i A RE Pump, Soldier Bazar No. 2, Karachi.
N M A Sales.mfc@gmail.com
. N e feedback.mfc@gmail.com



